
MINUTI

Il-Minuti tal-Laqgħa Nru 13 li saret fit-8 ta’ Novembru 2023 kienu approvati.

DISKUSSJONI DWAR IĊ-CHILDCARE - KONTINWAZZJONI

IĊ-CHAIRPERSON (Onor. Carmelo Abela): Sinjuri, nippruvaw kemm jista’ jkun niffukaw fuq il-punti li għandna nressqu ħalli nagħtu ċ-ċans għall-mistoqsijiet. Tajjeb li nfakkarkom li l-laqgħa hija waħda miftuħa u tiġi videostreamed fuq il-website tal-Parlament. Imbagħad aktar ‘il quddiem tiġi mxandra wkoll fuq iċ-channel tal-Parlament. Issa nibdew mill-ewwel bid-diskussjoni u nsejjaħ lir-rappreżentanti tal-Jobsplus.

IS-SINJURA ALEXIA VELLA (CEO Jobsplus): Sur President, nirringrazzjakom ta’ din l-istedina. Illum se nkellimkom ftit fuq tliet aspetti prinċipali li l-Jobsplus għandha x’taqsam maċ-childcare inġenerali. Dawn huma training and trade testing, free childcare scheme u labour market data. Ovvjament kollha relatati mas-suġġett taċ-childcare. Jekk nibdew bit-training and trade testing se naċċenna għal ftit numri. F’din il-graph tistgħu taraw f’dawn l-aħħar għaxar snin kemm kellna persuni li għamlu l-kors tal-VET Award for Childcare Educators mal-Jobsplus biss. Il-Jobsplus huwa biss wieħed minn ħafna providers li hawn f’Malta f’dan ir-rigward. B’kollox għandna ftit inqas minn 600 persuna u qegħdin maqsumin f’nisa u rġiel. Kif qed taraw il-predominanza huma n-nisa. Din it-trend toħroġ throughout kif tistgħu taraw. 

It-trade testing huwa kunċett fejn aħna nivvalutaw nonformal u informal learning, jiġifieri xi ħadd li ma marx traditional course jew traditional training u b’mezzi ta’ portofolio, interviews u anke xi testijiet, eċċ., inkunu nistgħu niċċertifikaw through l-esperjenza li jkunu ġabu minn fuq il-post tax-xogħol. F’dan il-każ qed nitkellmu fuq childcare educator MQF Level 4, u ladarba jgħaddu minn dak it-trade test daqslikieku għandhom l-ewwel kors li wrejtkom. Kif qed taraw għandna 340 females u 3 males hawnhekk. MQF Level 5, jiġifieri t-trade test li tista’ tagħmel biex issir childcare manager għandek 125 nisa u 6 irġiel.   

It-tieni aspett huwa l-free childcare scheme. Din kienet parti mill-active labour market policy, skema li ġiet introdotta f’Malta fl-1 ta’ April 2014 u l-għan tagħha kien biex ikun hemm activation kemm min-naħa ta’ supply u kemm min-naħa ta’ demand fil-labour market għall-female participation. Din ikkreat ukoll dak li ngħidulu opportunity cost għax pre-2014 ma kienx financially viable biex ġenitur - x’aktarx kienet tkun l-omm jew parent 1 jew parent 2 - wieħed joħroġ jaħdem għax ma kienx hemm il-financial viability peress li l-prezz taċ-childcare kienet se tkun kważi daqs il-paga kollha! Waħda mill-għanijiet tal-free childcare scheme kienet ukoll biex tneħħi dan il-barrier u jkun hemm a cost opportunity. U kif għedna to promote female employment through flexible measures. Jiġifieri ma kienx il-free childcare biss imma din kienet parti minn pakkett sħiħ li kien jismu “making work pay” li kien fih sett ta’ miżuri. Fl-istess pakkett ta’ miżuri kien hemm il-Klabb 3-16, Breakfast Club, SkolaSajf u t-tapering tal-benefiċċji soċjali. Dawn kollha kienu parti minn din il-policy.   

Issa se nagħtikom overview speċifika tal-free childcare scheme, li kif għedt ġiet imnedija fl-2014. Huma eleġibbli ġenituri li huma jew fl-impjieg jew fl-edukazzjoni. Huma eleġibbli wkoll ġenituri li jkunu għaddejjin minn xi mard iktar serju jew li jkollhom xi severe medical condition. Kif jaħdem l-entitlement hija xi ħaġa teknika u dawn li qed taraw huma kif jiġu assenjati l-entitled hours tal-ġenituri u kemm ġenitur jista’ jibbenefika minnha bbażata fuq il-working hours. Jiġifieri jekk ġenitur jaħdem 100 siegħa fix-xahar inżidu 10% magħhom, jiġifieri 10 sigħat oħra, plus another 20 hours biex ikollu daqsxejn buffer u l-massimu li jista’ juża l-free childcare huwa ta’ 130 hours. Din biex nagħti eżempju. Imbagħad għandek 25% yearly absence entitlement li huwa qisu sick leave tat-tfal. Jiġifieri minn kull 100 siegħa tista’ ma tibgħatx lit-tfal għal 25 siegħa and you will be fully covered mill-iskema.   

Hawnhekk għandkom ftit informazzjoni fuq iċ-ċentri u kif evolva dan is-settur, li kif qed taraw żviluppa b’mod pożittiv ħafna. Pre-2014, jiġifieri qabel ma bdiet l-iskema kien hawn 96 ċentru f’Malta u Għawdex mentri llum għandna 188. So the numbers speak for themselves. Il-capacity ta’ dawn iċ-childcare centres bħalissa huwa ta’ 7,825 children at any one point. Hawnhekk tistgħu taraw il-usage tal-free childcare which is abundantly jekk mhux 100%. On a daily basis, bħalissa over the past few months, it-trend kienet ta’ around 5,500 children, jiġifieri għad fadlilna spazju għal madwar 2,000 tifel u tifla oħra fiċ-ċentri li għandna bħalissa.   

Hawnhekk għandkom statistika oħra dwar kif evolva ċ-childcare f’Malta. Hawnhekk qiegħda nikkwota n-numri tal-free childcare scheme u allura jista’ jkun hemm persentaġġi żgħar li hawnhekk mhumiex jinqabdu. U dawn huma dawk in-nies li ma jużawx il-free childcare. Imma naħseb li l-maġġoranza assoluta tinqabad hawnhekk u kif qed taraw il-persentaġġi huma għoljin mhux ħażin. Pre-2014 – qed ngħid ta’ pre-2014 u t’issa biex naraw id-distakk – u llum għaddew kważi 10 snin. Dak iż-żmien kien hemm 1,800 tfal jattendu ċ-childcare f’Malta u Għawdex u llum għandna 3,529. Sa Ottubru ta’ din is-sena wżaw il-free childcare 8,627. Iċ-childcare ma jaħdimx fuq sena skolastika. Għandek minn 0 sa 3 years u f’dak il-perjodu inti tista’ tużah throughout those three years. So jkollna flow ta’ tfal minn sena għal oħra. Jiġifieri jkollok li bdew din is-sena u se jkomplu s-sena d-dieħla u ta’ wara, skont f’liema age u skont il-bżonn.  Allura dawk it-8,627 ma jfissirx li għamlu sena jattendu imma jista’ jkun li għamlu xahrejn jew sitt xhur.  

Bħala usage hawnhekk qed naraw l-ammont ta’ sigħat li ntuża u n-numri huma in the millions. Fuq l-oħrajn tistgħu taraw it-trend ta’ din is-sena. Il-booking hours matul din is-sena, sa’ Ottubru kien ta’ 9.1 million booked hours between dak in-numru ta’ tfal li urejtkom s’issa. Attended hours kienu 6.7 million, jiġifieri qed naraw li kien hemm distakk mal-attendenza. Hours paid, jiġifieri x’ħallas il-Gvern f’dan l-ambitu tal-free childcare s’issa ħallasna għal 4.9 million hours. Jiġifieri hawnhekk fejn aċċennajt l-ewwel id-diskrepanza li se jkun hemm żgur għax ikollok l-absenteism. Però hawnhekk interessanti li fejn tidħol it-25% allowance, jekk taraw it-trend tal-usage it is always very low. Hawnhekk jidħol element ta’ immaniġġjar ta’ booking of hours naqra aħjar mill-ġenituri u minn min ikun qed juża, eċċ. And basically we cover the whole amount.  

F’din il-paġna għandkom l-investiment, jiġifieri l-flus li tħallsu matul is-snin. Fl-2014, bejn April u Diċembru kien hemm investiment ta’ €5.2 miljun, jiġifieri t-take-up kien qawwi mill-ewwel. In fact the original budget was exceeded straight away għax kien hemm ħafna interess. U kif tistgħu taraw l-investiment dejjem baqa’ tiela’ għax ovvjament id-domanda baqgħet tiela’ ukoll. Illum, Ottubru 2023 ħallasna €39 miljun.

It-tielet aspett huwa l-labour market data. L-għan prinċipali tal-active labour market policy kien to activate female participation in the labour market. Fl-2013 kellna 51.7% ta’ female participation li kienu fl-age bracket ta’ 20 to 64 years. Illum din telgħet għal 75.2%, jiġifieri f’inqas minn 10 snin żdiedet bi 23.5% il-female employment rate. We have also surpassed the average female employment rate tal-EU 27 by over 5% points. Din l-islide titkellem fuq il-labour market kollu mentri issa se taraw l-islide li jmiss li hija speċifika fuq iċ-childcare educators li jaħdmu fis-settur taċ-childcare.  Hawnhekk se nitkellem fuq the two main occupations imma ovvjament f’kull childcare centre għandek l-istaff anċillari; min jaħdem fl-administration, min jikkura l-post, min jagħmel il-maintenance, eċċ. Again fl-2013 kellna 479 females u 34 males mentri llum qed naraw cohort ta’ 1,875 females u 135 males. Jiġifieri kien hemm exponential growth għax ovvjment bħalma kibret id-domanda kiber ukoll l-ammont ta’ childcare educators. Bħala childcare managers in-numri kibru wkoll u llum għandna 144 managers nisa u 14 irġiel.   

IĊ-CHAIRPERSON: Grazzi. Nibdew b’xi mistoqsijiet jew kummenti. L-Onor. Graziella Attard Previ.

ONOR. GRAZIELLA ATTARD PREVI: Sinjura Vella, l-ewwel nett nirringrazzjak tal-preżentazzjoni li ressaqtilna għax verament tajtna stampa ta’ kif qed jintużaw dawn is-servizzi u ta’ min qed jipprovdi dawn is-servizzi. Meta ġejt biex tagħtina l-informazzjoni fuq kemm hawn childcare centres inkludejt tal-Gvern u tal-Privat? U meta għedt li meta ġiet introdotta l-iskema taċ-childcare b’xejn kienet parti minn pakkett ikbar, naħseb li jkun tajjeb li niċċaraw li kien hemm servizzi oħra li kienu diġà eżistenti imma li komplew jibnu fuqhom. Pereżempju l-Klabb 3-16 kien diġà jeżisti - għax qisna dejjem konna qegħdin nieħdu l-benchmark tal-2014 – kif ukoll Skolasajf. Din biex niċċarawha.  

IS-SINJURA ALEXIA VELLA: Onor. Attard Previ, nirringrazzjak. Il-188 childcare centres li qed naċċenna għalihom f’din il-preżentazzjoni huma dawk iċ-ċentri li huma reġistrati bħala free childcare scheme providers. Jiġifieri ma jfissirx li dawn huma ċ-ċentri kollha. Fil-fatt fil-laqgħa preċedenti kellkom id-DQSE li żgur li jkollhom l-aħħar statistika ta’ kemm għandna ċentri f’pajjiżna. Inti tista’ topera childcare centre u ma tkunx fl-iskema tal-free childcare. That is a choice li jagħmel kull ċentru b’mod individwali. F’dawk il-188 ċentru hemm inklużi dawk tal-privat u dawk tal-FES tal-Gvern, tal-MCAST, tal-UOM, tal-Jobsplus u tal-Water Services.  

Fuq it-tieni kumment iva Klabb 3-16 u Skolasajf kienu jeżistu qabel l-2014. Li ġara hu li kien hemm reviżjoni ta’ dawn l-iskemi fejn pereżempju fi Klabb 3-16 ġiet introdotta l-miżura ta’ ħlas inqas biex tkun iktar aċċessibbli. U ġew imwessgħin ukoll is-sigħat tal-operat tagħhom. Jiġifieri iva, bħala bażi kienu jeżistu imma ġew enhanced biex ikunu iktar aċċessibbli għall-ġenituri ħalli jagħmlu użu minnhom.

IĊ-CHAIRPERSON: L-Onor. Katya De Giovanni.

ONOR. KATYA DE GIOVANNI: Sinjura Vella, prosit ħafna tal-preżentazzjoni. Jiena xtaqt nistaqsi ftit fuq l-issue tal-kwalità. L-aħħar darba ġew ikellmuna d-DQSE u allura xtaqtek forsi tgħidilna kif taħdmu magħhom biex tassiguraw li jingħata childcare service ta’ kwalità. U kif taħdmu fejn jidħol it-trade testing board? Forsi xi training jingħata jew x’requirements jew korsijiet toffru. F’dawn il-parametri kif inhu l-Jobsplus? Grazzi. 

IS-SINJURA ALEXIA VELLA: Ħalli nibda fuq tal-kwalità. Kif għedt tajjeb inti d-DQSE huwa r-regolatur u allura aħna nimxu fuq il-liċenzji, ir-reġistrazzjonijiet u l-gwidi li toħroġ id-DQSE bħala r-regolatur. L-ebda childcare centre li mhuwiex reġistrat u uffiċjalment liċenzjat mid-DQSE ma jista’ jipparteċipa fil-free childcare scheme. Meta jkun hemm issues li jiġu identifikati mid-DQSE relatati ma’ kwalità jew ma’ affarijiet oħra li jridu jilħqu ċ-ċentri biex iżommu r-reġistrazzjoni tagħhom attiva ... Jekk forsi jkun hemm sospensjoni ta’ liċenzja aħna nikkolaboraw mad-DQSE. Jiġifieri min-naħa tagħhom jinfurmawna li ġiet sospiża liċenzja, u min-naħa tagħna, sakemm terġa’ tiġi ri-attivata l-liċenzja nwaqqfu any new intake ta’ new applications. Imma l-quality controller huwa d-DQSE u aħna naħdmu ħafna fil-qrib magħhom. 

IĊ-CHAIRPERSON: Sinjura Vella, l-ewwel nett prosit tal-preżentazzjoni tagħkom. Se naqbad ma’ dan il-punt tal-kwalità fejn jidħlu ċentri eżistenti. F’każ li jkun hemm applikazzjonijiet għal ċentri ġodda, il-Jobsplus għandha rwol fejn jidħlu l-applikazzjonijiet tagħhom? Pereżempju l-Jobsplus jiġu kkonsultati waqt il-planning process jew le?  

It-tieni mistoqsija hija dwar fejn kellna l-islide bejn il-capacity u l-ispace, inti wrejt iċ-ċifra ta’ aktar minn 7,000, però naħseb li hemm element ieħor li huwa importanti wkoll u ċjoè kemm għandek ħaddiema f’dan is-settur. Jiġifieri r-ratio ma jistax jinqabeż sakemm ma jkollokx il-ħaddiema neċessarji. Jekk ir-ratio huwa ta’ 1 is to 6 inutli jkollok l-ispazju jekk ma jkollokx il-ħaddiema li jistgħu jagħtu s-servizz. Ovvjament nifhem dak li qiegħda tgħid inti fuq kemm għandkom registrations u li teknikament hemm madwar 2,000 post available, però dan jiddependi fuq jekk għandniex carers jew le. Ovvjament ma naħsibx li dak huwa l-irwol tal-Jobsplus fejn jidħlu dawn ir-rati u jekk m’iniex sejjer żball dan qaluh id-DQSE meta kienu magħna fil-laqgħa preċedenti. Imma forsi tista’ tikkonfermalna inti wkoll.     

It-tielet mistoqsija hija fuq in-numru ta’ sigħat u fuq jekk dik is-slide li wrejtna tinkwetakx jew le. Lil hinn mill-flus li l-Gvern qiegħed iħallas għax donnu li l-Gvern qiegħed iħallas the full amount ta’ 9.1 million hours imma mbagħad qed jintużaw 6.7. Mela inti qed toffri servizz u qed tħallas għalih imma l-intake tiegħu huwa inqas b’mod sostanzjali. Tinkwetaw fuqha din u tistgħu tagħmlu xi ħaġa fuqha? Almenu jekk il-ġenituri rreġistraw li jibagħtu lil uliedhom jaraw li jibagħtuhom sakemm ma jkunux ovvjament morda. 

L-aħħar mistoqsija tiegħi hija fuq l-investiment. Kif stajna naraw għandek investiment sostanzjali din is-sena fejn laħħaq is-somma ta’ €39 miljun. Fil-fatt jekk mhux sejjer żball is-somma hija akbar minn dak stmat. U issa qed naraw li għas-sena d-dieħla hemm maħsub investiment ta’ €52 miljun. X’tirrappreżenta din iż-żieda għas-sena 2024? Grazzi.

IS-SINJURA ALEXIA VELLA: Ħalli nibda bl-ewwel mistoqsija. Sakemm dak li jkun jiġi liċenzjat aħna ma nkunux involuti għax l-irwol tal-Jobsplus fil-free childcare huwa f’dak li għandu x’jaqsam mal-immaniġġjar tal-free childcare scheme u allura mas-sussidju offrut. Min-naħa tagħna allura nkunu qed naraw l-attendence, il-booked hours u nimmaniġġjaw l-affarijiet wara li dak li jkun jiġi liċenzjat. Pereżempju fuq planning, li tikkrea l-ispazju meħtieġ għat-tfal, health and safety issues, eċċ., dawk huma kollha affarijiet relatati mal-binja u aħna ma nidħlux fihom. L-irwol tagħna jibda minn x’ħin toħroġ il-liċenzja u l-owner ikun jixtieq jabbona għall-free childcare scheme.   

It-tieni mistoqsija kienet fuq il-ħaddiema. Il-labour availability supply is lower than demand across the board fil-labour market. Kif rajna fil-preżentazzjoni kien hemm żieda sostanzjali over the years u għadha tkompli tiela’. F’dan is-settur hemm turnover ta’ ħaddiema bħal kull settur ieħor fil-labour market. U fejn qabel in-nies kienu jbiddlu x-xogħljiet darba f’ħajjithom, imbagħad bdejna naraw li bdew ibiddlu x-xogħol darba kull għaxar snin u llum dak il-perjodu ġie ħafna iqsar. Allura t-turnover se jinħass aktar. Issa inti għandek bżonn ċerta ratios stipulati min-National Standards li on average is 1:6, imbagħad ovvjament jiddependi mill-età tat-tfal li għandek, u allura jekk humiex trabi jew le. Imma on average nistgħu ngħidu li it is 1:6. 

At this stage ma naħsibx li mhumiex mimlijin għax m’għandniex carers imma rridu naraw ukoll il-birth rate u l-availability tal-cohort. Aħna qegħdin nitkellmu fuq cohort ta’ tfal minn 0 sa 3 years. Issa r-rata tat-twelid f’pajjiżna hija ta’ madwar 4,000 tarbija fis-sena. Mela allura our pool is roughly 12,000 but let’s round it up to 14,000 la l-bracket tagħna hija ta’ tliet snin. Jiġifieri l-capacity hemm qiegħda imma ma naħsibx li mhumiex mimlijin minħabba li m’hemmx staff. It is a challenge like in any other sector, but I don’t think that is the main issue.

Iva tas-sigħat hija inkwetanti għax trid tqis ukoll l-investiment biex tara s-sostennibilità eventwali tal-iskema. Aħna dejjem naħdmu biex kemm jista’ jkun inżommuha sostenibbli ħalli dejjem tibqa’ titkabbar. Min-naħa tagħna nieħdu azzjoni fejn ikun hemm bżonn, jiġifieri nitkellmu maċ-ċentri u anke nagħmlu outreach mal-ġenituri. Noħorġu monthly smss - li ilhom joħorġu minn kemm ilha teżisti s-sistema diġitali tal-iskema – biex navżaw lill-ġenituri kemm fadlilhom bilanċ ħalli jkunu jistgħu jikkalibraw il-booked hours skont kemm għandhom bżonn huma. Il-booked hours mhumiex xi ħaġa li inti se tużahom kollha 100%. We are not aiming for that but we are aiming to reduce the gap that we currently have. Issa mid-data set li għandna, li hija pjuttost robusta wara li ilna nakkumulawha għal madwar 10 snin, nistgħu naraw b’mod ċar li ħafna drabi dik it-25% absence tinħela mhux minħabba mard imma minħabba nuqqas ta’ kalibrar tal-booked hours. Ħalli nispjegahilkom b’mod sempliċi.

Jien naħdem 40 siegħa fil-ġimgħa u allura nibbukja 45 siegħa jew 50 siegħa fil-ġimgħa. It-Tnejn forsi tlaqt kmieni mix-xogħol u allura ġbart lit-tifel siegħa qabel. Jekk tiġbru siegħa kmieni jew twasslu siegħa tard f’xahar għandek 20 siegħa! Issa ovvjament l-ewwel xahar kulħadd ikun għadu bidu, jiġifieri dik tkun qisha a learning curve. Imma mbagħad nemmnu li mat-tieni jew mat-tielet xahar il-ġenituri jkollhom trend ċara ta’ kif qed jaħdmu. Jista’ jkollok pereżempju a planned holiday. U fuq din nisħqu ħafna. If you have planned holidays of a week or more mmaġina ġimgħa sħiħa planned holiday u lit-tifel mhux se tibagħtu skola! Mela għandek 50 siegħa! Aħna naħdmu ħafna wkoll biex nagħmlu outreach u biex inkomplu nibnu l-awareness fost il-benefiċċjarji.   

L-estimate tas-sena d-dieħla hija ta’ €52 miljun għax qed naraw an increase in the rate of pay tal-free childcare scheme. Hawnhekk għandna public private partnership mal-providers u din hija a set rate which is negotiated periodically. L-aħħar li ġiet negozjata kienu għal dawn l-aħħar tliet snin u allura fl-2024 jerġgħu jibdew in-negozjati. Inti għandek żewġ rati; waħda għal babies from 0 to 12 months u l-oħra minn 13 months to 36 months. Bħalissa jitħallsu bir-rata ta’ €4.80 u €4.85. Imma kull sena jiżdiedu l-ammont ta’ benefiċċjarji u dik taffettwa wkoll. U ġieli jkun hemm an increase in the number of hours, jiġifieri jekk tara l-booked hours ta’ kull sena ssib li dawn dejjem qed jogħlew.

IĊ-CHAIRPERSON: Pereżempju l-ġimgħa li għaddiet kellna l-FES li qalulna li se jibdew joffru servizz aktar estiż. Jiġifieri l-fatt li se jagħtu servizz wara ċerta ħinijiet, fejn issemma anke filgħaxijiet, dik se tkun parti mir-raġuni għalfejn jiżdiedu s-sigħat. 

IS-SINJURA ALEXIA VELLA: Kemm ngħid xi ħaġa żgħira tal-aħħar. Kull ċentru għandu l-ħinijiet tiegħu u kull ċentru jistipula l-working hours tiegħu. Hemm min jaħdem is-Sibtijiet u hemm min jiftaħ mid-9.00 a.m. sal-5.00 p.m. Hemm min jiftaħ mis-7.00 a.m. sas-7.00 p.m. u dik hija xi ħaġa tajba għax il-ġenituri għandhom l-għażla skont il-ħteġijiet tagħhom. Li se jagħmel l-FES huwa li se jestendi s-sigħat. Mingħalija kienu sal-4.00 p.m. jew sal-4.30 p.m. u issa se jestendu sas-6.00 p.m. Ovvjament iktar ma testendi s-sigħat aktar se jkollok a higher number of hours being used.  Nirringrazzjakom.

IĊ-CHAIRPERSON: Sinjura Vella, nirringrazzjakom tal-preżentazzjoni u anke tar-risposti li tajtuna għall-mistoqsijiet tagħna. Issa nsejjaħ lir-rappreżentanti tal-MCAST sabiex jagħtuna l-preżentazzjoni tagħhom. 

IS-SINJURA ANN MARIE CASSAR (MCAST): Min-naħa tagħna se niddiskutu l-courses li noffru bħalissa li huma marbutin ma’ dan is-settur. Ġibt miegħi n-numru ta’ studenti li għandna enrolled bħalissa fil-courses li noffru. Fl-aħħar tad-diskussjoni nista’ inħallilkom din l-informazzjoni. Minn din is-sena bdejna noffru d-Diploma in Early Years għax ħassejna l-bżonn li noffru diploma. Din ġiet instigata oriġinarjament mill-fatt li issa hemm l-irwol ta’ assistant child educator, però ovvjament fl-istandards hemm stipulat li jrid ikollok 23 years of age or above mentri aħna ġeneralment l-istudenti tagħna jkunu ta’ 16-il sena. Imma ħassejna l-bżonn li noħolqu din id-diploma biex min jixtieq jaħdem f’dan is-settur jibda mill-ewwel jitfa’ saqajh fih u jibda jifhem eżattament xi tfisser li taħdem fl-early years. Xi ħaġa li naħdmu ħafna fuqha u li naffaċċjaw ħafna hi li jifhmu f’liema rwol eżatt dieħel għax dan mhuwiex babysitting, m’intix qed tilgħab mat-tfal imma qiegħed tedukahom u għandek il-kura speċifika tagħhom. U b’hekk ħassejna l-bżonn li noħolqu diploma. 

Allura minn din is-sena għandna d-Diploma in Early Years li fih għandna 94 student enrolled, which is a very big number. Huwa Level 3, kors ta’ sena u hawnhekk għandkom l-istruttura kollha. Bażikament il-kors jiffoka lill-istudenti fuq kif taħdem mat-tfal from 0 to 3. Pereżempju għandek unit fuq health and safety f’childcare setting, development of the child ħalli jifhmu t-tfal kif jiżviluppaw, xi tfisser play għalina li naħdmu fl-early years, promoting children’s rights and children’s voices billi naħdmu fuq il-filosofija li tħares lejn it-tfal bħala capable and independent beings u embracing diversity to inclusive practise. B’hekk jibdew qishom jifhmu eżattament x’jiġifieri taħdem f’dan is-settur. Meta jlestu mid-Diploma jistgħu jitilgħu għal-Level 4 li huwa l-Advanced Diploma.  
L-Advanced Diploma huwa speċifikament biex jipprepara lill-istudent sabiex jaħdem f’childcare centre. Huwa kors ta’ sentejn. Qabel kienu meta jlestu mill-kors ta’ sentejn jistgħu jibdew jaħdmu fiċ-childcare mentri bl-istandards li hemm bħalissa kif ikollhom 60 credits jistgħu jaħdmu. Allura student jista’ jagħżel li jieqaf, però ġeneralment ma jiqfux u kważi kollha jibqgħu telgħin. Bħala numru għandna 76 student fl-ewwel sena u 43 student fit-tieni sena, li huwa numru sabiħ ukoll. Tajjeb ngħid li fil-courses kollha tagħna hemm il-practise placement li nagħtuh valur importanti ħafna. Fid-Diploma student ikollu placement wieħed filwaqt li fl-Advanced Diploma għandhom tliet placements matul is-sentejn. 

Fl-ewwel sena għandhom erba’ ġimgħat jaħdmu ma’ baby. Imbagħad ikollhom placement ieħor fejn jaħdmu ma’ toddler u fit-tieni sena jaħdmu mal-older toddlers. Inti għandek from 0 to 1, 1 to 2 u 2 to 3, jiġifieri fit-tieni sena jaħdmu ma’ 2 to 3 biex b’hekk ikunu laħqu l-age groups kollha. Nagħmlu ħafna enfasi fuq dan il-placement, fejn fl-ewwel sena jkollhom il-mentoring visit, imbagħad ikollhom l-assessed visit, bl-idea li student mhux kemm tmur u tassessjah imma jkun hemm informative make-up tal-istudent, li inti qed tara kif qed jaħdem, tagħtih il-feedback u tara x’inhu l-aħjar. Fil-placement qisu għandek il-qafas kollu tal-kors għax inti tara kif qed jaħdmu u qed tara li l-units kollha ... Il-units huma varji. Għandek possible relationships, kif toħloq relazzjoni mat-tfal, how you promote children development, kif toħloq safe enivironment, how to support pre-literacy and numeracy in 0 to 3, safeguarding and creating learning activities. Din l-informazzjoni se nħallihielkom hawnhekk ħalli tkunu tistgħu tarawha bil-kwiet. 

Fit-tieni sena mbagħad nidħlu daqsxejn iżjed fuq specific areas bħalma huma diet and nutrition, creating cooking activities, physical activities, design and technology, eċċ.  Kif għedna dan huwa kors ta’ sentejn imma kif ilestu l-ewwel sena they can be an accredited childcare educator. Issa ġeneralment ikomplu għat-tieni sena u min jgħaddi għat-tieni sena jibqa’ tiela’. Imbagħad fit-tieni sena jidħlu iktar fid-dettall u malli jagħlqu t-tieni sena jkollhom 120 credits u jkunu jistgħu jidħlu għad-degree. Is-sena l-oħra kellna l-ewwel cohort tad-degree. Qabel konna noffru Level 5 li kien kors ta’ sentejn u wara kien ikollhom l-option li jkomplu għat-tielet sena l-Università. Mis-sena l-oħra bdejna noffru degree in early years u allura jagħmlu tliet snin full magħna. Bħala studenti għandna 65 student fl-ewwel sena, 55 fit-tieni sena u 37 fit-tielet sena. Dan il-kors iwassal sabiex tilħaq kindergarten educator. Qiegħda nsemmih hawnhekk għax fih elementi għal min jixtieq jidħol fil-management taċ-childcare centre. Fil-fatt wara t-tieni sena, wara l-Level 5 inti jkollok biżżejjed credits sabiex tapplika biex tkun an accredited manager of a childcare centre. Fil-fatt għandna unit speċifiku fuq management ta’ childcare centre. 

Għandna unit fil-Level 4 fuq managing a childcare centre u nħalluh hemmhekk biex dak li jkun jibda jifhem daqsxejn x’jiġifieri tmexxi ċentru. Imbagħad għandna unit speċifikament fuq il-management taċ-ċentru at Level 5. U jistgħu jibqgħu telgħin għal Level 6. Għandna numri kbar u numri sbieħ però kollha jibqgħu telgħin biex jagħlqu d-degree ta’ 180 credits. U peress li issa qisu lħaqna s-saturation tal-market tal-KGEs ħafna minnhom qegħdin jagħżlu li jagħmlu l-Masters u jilħqu permanent teachers.  Ħafna minnhom qed jagħżlu li jkomplu l-Masters biex jieħdu l-permanent warrant u jilħqu teachers. Il-kindergarten u ċ-childcare mhumiex warranted. Ma nafx għandkomx aktar mistoqsijiet? 

IĊ-CHAIRPERSON: Grazzi. L-Onor. Katya De Giovanni.

ONOR. KATYA DE GIOVANNI: L-ewwel ħaġa qanqaltli ħafna memorji u kważi emozzjonajt ruħi jien u nisimgħek titkellem. Fi żmieni kien hemm l-Advanced Diploma li stajt tidħol bih bħala Kindergarten Assistant. Issa dik spiċċat totalment u dak li jkun irid jagħmel Degree. Jiġifieri l-Università jew l-MCAST qiegħda toffri xi ħaġa simili?  

IS-SINJURA ANN MARIE CASSAR: Le, m’għandniex Masters in teaching and learning.     

ONOR. KATYA DE GIOVANNI: Qegħdin issibu lecturers ippreparati għax jien kien ikolli issue kbira ħafna biex insibu nies kwalifikati biex ikunu jistgħu jgħallmu l-early years bir-requirements kollha li kien ikollha l-MCAST. X’inhi s-sitwazzjoni bħalissa?

IS-SINJURA ANN MARIE CASSAR: Anzi bħalissa meta noħorġu call inkunu pjuttost over subscribed. Il-maġġor parti tagħhom illum il-ġurnata għandhom Masters u ħafna minnhom għandhom Dottorat. Jiġifieri s-settur kiber u għandna ħafna nies li jagħżlu li jimirħu f’dan is-settur u allura m’għandniex dik il-problema.  

ONOR. KATYA DE GIOVANNI: Nirringrazzjakom ħafna u nitlobkom isselluli ħafna għal min għadu jaħdem fis-settur.

IĊ-CHAIRPERSON: L-Onor. Graziella Attard Previ.

ONOR. GRAZIELLA ATTARD PREVI: Sinjura Cassar, grazzi ta’ dak it-tagħrif. Apprezzajt ħafna dak li għedtilna għax jiena social worker u bdejt nifhmek meta bdejt issemmi l-placements għaliex huwa importanti li dak li tkun qed titgħallem u tistudja teoretikament imbagħad tmissu b’idejk in practise. Meta l-istudenti jmorru f’dawn il-placements nimmaġina li jkunu under supervision u jkun hemm min jieħu responsabiltà tal-attivitajiet li jkunu qegħdin jagħmlu. Dawn ġieli jkunu qegħdin jaħdmu ma’ tarbija u ma nimmaġinax li r-responsabilità taqa’ fuqhom? Kif qiegħda tiġi salvagwardjata fuq min taqa’ dik ir-responsabiltà u biex nassiguraw moħħ dawk il-ġenituri li qed jibagħtu lit-tfal tagħhom? Ovvjament naċċetta li dak li jkun irid jitgħallem imma fl-istess ħin irid ikun hemm safeguards biex ikun hemm protezzjoni totali tat-tfal.   

IS-SINJURA ANN MARIE CASSAR: Nifhem ħafna l-preokkupazzjoni li qed issemmi u hija xi ħaġa li niddiskutuha ħafna. Fil-fatt aħna dejjem nenfasizzaw li l-istudent m’għandux jitħalla waħdu. L-istudent mhuwiex qiegħed jieħu post iċ-childcarer f’dak il-każ imma dejjem se jkun taħt il-mentoring taċ-childcare educator. Iċ-childcare centres mhumiex magħluqin fi klassijiet imma huma open plan u allura inti dejjem għandek lil xi ħadd qiegħed josserva. Ovvjament tra dire e il fare hemm qabża kbira. Aħna student ngħallmuh u nagħmlulu l-workshops, anke ta’ kif ibiddel nappy, imma meta tiġi għar-realtà hija ħafna aktar diffiċli. Allura dejjem nenfasizzaw li l-istudent ma jkunx waħdu f’dak ir-rwol u mhux jingħata grupp u daqshekk imma jrid ikun hemm dik it-transition bil-mod il-mod.   

Inti għandek il-placement setter li jkun qed jissettja l-placement. Dak ikun qiegħed jikkoordina mal-provider. Barra minn hekk għandna wkoll il-coordinator u allura jekk forsi xi ħadd juri preokkupazzjoni fuq student, aħna mmorru narawhom mill-ewwel u jekk ikun hemm bżonn inwaqqfuh. Kellna każijiet, anke fi skejjel tal-KGEs, fejn meta xi ħadd jiġbdilna l-attenzjoni fuq student aħna nwaqqfuh dak il-ħin u jkollu jerġa’ jibda t-training mill-bidu. Imma aħna nenfasizzaw ħafna, speċjalment mat-trabi, li l-istudent ma jistax jitħalla waħdu imma l-edukatur irid ikun preżenti bħala l-mentor tiegħu ħalli jgħinu u biex ftit ftit jibda jifhem ix-xogħol mill-ktieb għall-prattika. 

IĊ-CHAIRPERSON: L-Onor. Attard Previ.

ONOR. GRAZIELLA ATTARD PREVI: Jiġifieri bħala studenti jistgħu jibdew il-kors ta’ 16-il sena? Jekk aħna qegħdin ngħidu li fl-ewwel sena ma jkunux jistgħu jaħdmu bħala childcare educators imma mbagħad jekk jagħmlu sentejn oħra jistgħu jaħdmu, jiġifieri ta’ 19 u ta’ 20 sena jistgħu jkunu kwalifikati u ta’ dik l-età jistgħu jaħdmu?  

IS-SINJURA ANN MARIE CASSAR: Ħafna minnhom jaħdmu part-time. Dik insibuha fit-tieni sena tal-Advanced Diploma, fejn wara li jagħlqu l-ewwel sena bit-transcipt ikunu jistgħu jġibu l-accreditation u jibdew jaħdmu fit-tieni sena.

ONOR. KATYA DE GIOVANNI: Fi żmieni kont tista’ minn carer tmur għal childcarer għax ġieli konna nsibu li fil-placements kien ikollna studenti ta’ 16 u 17-il sena li jaħsbu li jridu jaħdmu mat-tfal imma kif imorru jaħdmu magħhom u jiġu lura jgħiduli li jippreferu jaħdmu mal-anzjani. Niftakarha ċara daqs il-kristall. Issa li hemm id-Diploma, allura dak li konna nsejħulu l-first diploma care issa qisu ntilef għax qed imurlek dritt fiċ-childcare? X’qiegħed jiġri? Hemm skills li huma transferible? Jistgħu jmorru minn kors għal ieħor? Jien inħoss li huwa importanti li min jgħallimhom fil-klassi jkun qed jarahom waqt il-placement tagħhom. Għadha hekk dik is-sistema? 

IS-SINJURA ANN MARIE CASSAR: Ħalli nibdew fuq tas-social care. Dik id-diskussjoni ħadet ħafna u ħafna ħin għax is-social care huwa settur li jinkwetana wkoll u huwa settur li dejjem ikollna bżonn in-nies għalih. Però ħassejna li qed nagħmlu inġustizzja għall-istudent li jixtieq jaħdem fl-early years li nġiegħluh imur jaħdem fis-social care! U din kienet xi ħaġa li qiegħda taqta’ qalb ħafna nies għax ovvjament fid-diploma in social care inti trid tieħu ħsieb l-anzjani imma mhux biss. Ridt ukoll tieħu ħsieb il-feeding u l-washing tagħhom, u allura kellek studenti li ma xtaqux ikomplu f’dik il-linja. B’hekk ħassejna l-bżonn li noħolqu d-diploma in early years. Issa ovvjament dan fisser li ħafna mill-istudenti llum għażlu - din is-sena fil-fatt għandna 94 student - li jidħlu mill-ewwel għad-diploma in early years.  

Kien hemm min beda diploma fis-social care u mbagħad qaleb għad-diploma fl-early years għax inti fl-ewwel xahar tista’ taqleb. Qegħdin naħdmu sabiex nindirizzaw id-diffikultà tas-social care għax sfortunatament m’aħniex qed nattiraw biżżejjed nies fis-social care. Qegħdin nippruvaw noħolqu events għall-istudenti tas-sekondarja sabiex jagħżlu l-health and social care bħala vocational unit u b’hekk nippruvaw nħajruhom u nfehemuhom x’opportunitajiet ta’ xogħol jeżistu. Biex inżomm daqsxejn mal-early years irrid ngħid li min ikun għamel id-diploma fis-social care jista’ jagħżel li jkompli għall-advanced diploma. In fact any diploma can lead to the advanced diploma. Però ħassejna li la student qisu jaf li jixtieq jaqbad dak is-settur nagħtuh mill-ewwel iċ-ċans li jidħol f’dak is-settur.  

Issa aħna għandna lecturer wieħed li jgħallem il-placement unit. Il-bqija tal-cohort kollu jmorru jaraw l-istudent. U jkollna ħafna diskussjonijiet. Jiġifieri meta jibdew jinqalgħu l-problemi niddiskutuhom u naraw x’ikunu dawn il-problemi. Għandna log book apposta biex inkunu ċerti li kulħadd qed jiġi assessed bl-istess mod. Dan jindirizza wkoll eżattament il-marki kif jingħataw. Nagħmlu meetings qabel biex naċċertaw li nżommu l-istandards throughout, nużaw l-istess riga, u naraw li qegħdin nindirizzaw dawk il-kriterji importanti li għandna nassessjaw fil-placement. Il-placement huwa l-qofol ta’ kollox u jekk ma tgħaddix minnu ...  

IĊ-CHAIRPERSON: Fil-fatt inti semmejt li n-numri huma sbieħ fejn jidħlu l-courses u semmejt in-numri li hemm fl-ewwel sena u fit-tieni sena imma jiena xtaqt norbot dan ma’ dak li smajna aktar qabel fejn intqal li hemm sfida fejn jidħlu l-għażliet li żagħżugħ u żagħżugħa, speċjalment biex jimirħu fid-dinja tax-xogħol. U allura l-mistoqsija tiegħi kienet iktar relatata ma’ jekk isirux reachout activities. Pereżempju inti semmejt li jsiru f’dak li għandu x’jaqsam is-social care. Isiru wkoll fejn jidħlu l-early years imma donnu hemmhekk hemm inqas problemi daqskemm hemm f’areas oħra forsi. 

Naħseb li l-fatt li jista’ jkollok min qiegħed jaħdem fiċ-childcare li jista’ jimxi għall-kindergarten jew għal xogħlijiet oħrajn, addirittura anke f’dawk li m’għandhomx x’jaqsmu ma’ dan il-qasam, ovvjament se jkollok problema għax hija marbuta mar-ratio kemm ikollok ħaddiema iktar milli postijiet fiżiċi, li jipprovdu s-servizz. Allura jista’ jkollok ċentri li għandhom problemi biex isibu lil xi ħadd li huwa kkwalifikat. Taħsbu li hemm reachout biżżejjed biex wieħed iħajjar aktar studenti fil-livell sekondarju - fl-early years iktar milli lejn l-aħħar – ħalli forsi jagħżlu dan il-qasam?  

IS-SINJURA ANN MARIE CASSAR: Min-naħa tagħna nagħmlu reachout mal-iskejjel. Bħalissa qegħdin jiġu l-iskejjel sekondarji l-MCAST u qed infehemuhom il-courses li għandna disponibbli. Ovvjament nilħqu lil kulħadd u hawnhekk qiegħda nara ħafna kollegi li aħna naħdmu ħafna magħhom. Pereżempju s-sena l-oħra għamilna forum għaċ-childcarers u l-managers, fejn ġbarna l-esperti tagħna u dawn għamlu forum sabiħ fuq id-diffikultajiet li qed jiffaċċjaw il-carers. Ippreżentajna riċerka li saret mill-MCAST. Jiġifieri aħna qisu l-output tagħna huwa lejn min jixtieq jagħżel din il-karriera. Issa nagħmlu biżżejjed? Forsi le, u forsi nistgħu nagħmlu aktar. Imma peress li diġà għandna numri kbar ma nħossux il-bżonn li nagħfsu daqshekk fuqha għax fl-early years dejjem ikollna intake qawwi ta’ studenti. Imma naħdmu ħafna man-nies tas-settur u through dawn il-forums noffru upskilling possibilities.

IĊ-CHAIRPERSON: Qiegħed nimmaġina li lil dawn l-istudenti ssegwuhom meta jispiċċaw mill-kors? Għandi nifhem jien li dawn kollha jsibu xogħol f’dan il-qasam jew inkella jkun hemm min, minkejja li jkun għadda mill-kors, xorta waħda jmur x’imkien ieħor? 

IS-SINJURA ANN MARIE CASSAR: Ikollna li jmorru f’setturi oħrajn imma ħafna minnhom jidħlu f’dak il-qasam. Din is-sena naħseb kienet l-ewwel darba li kellna daqsxejn ta’ diffikultà għax KGEs m’għadx hemm daqshekk bżonn għalihom. U allura qed jagħżlu li jmorru jew għall-Masters jew inkella jagħżlu karrieri differenti. Però ħafna minnhom jippruvaw jidħlu jaħdmu fl-iskejjel. Aħna ġieli staqsejniehom x’se jagħżlu u nieħdu ħafna student feedback. Ovvjament il-kondizzjonijiet tal-għalliema huma ħafna aħjar, inkluż il-ħinijiet tagħhom. Il-fatt li huwa stipulat bil-warrant pereżempju. 
Xi ħaġa li qed nippruvaw naħdmu fuqha wkoll huwa biex ikunu rikonoxxuti mis-soċjetà. Dik hija xi ħaġa li nikkumbattu ħafna għaliha għax fiċ-childcare you are an educator. U naħseb li rridu nagħmlu ħafna iktar enfasi fuqha din għax this is not babysitting but it is educating. Il-ħin kollu nagħfsu fuqha din. U naħseb qed nippruvaw naħdmu iżjed fuqha biex nifhmu li that is part of the educational system. Diġà sar ħafna xogħol, sar ħafna xogħol mid-DQSE imma ovvjament dejjem nipprovaw intejbu s-sitwazzjoni li hemm bħalissa.

DR MARIO CARDONA (MCAST): It-trend fl-MCAST hija li ftit iktar minn 90%, jiggradwaw minn liema istitut jiggradwaw, isibu xogħol malajr fl-area li jkunu studjaw fiha. Jiġifieri ftit huma dawk li ma jsibux jaħdmu jew li nkella jmorru jaħdmu f’xi settur ieħor. Il-maġġoranza l-kbira tal-istudenti, aktar minn 90%, isibu jaħdmu fi żmien sena u fis-settur li jkunu studjaw għalih. Rigward l-early years, kif qalet Anne Marie, dan huwa pjuttost kors popolari imma l-fatt li hemm din ir-rotta tal-MTL u li jistgħu jsiru għalliema, għalina wkoll qisu serħan il-moħħ li naffordjaw li nibqgħu nakkomodaw dawn in-numri kbar. Ovvjament dan għaliex fil-qasam tal-għalliema l-pajjiż għandu bżonn aktar għax hemmhekk żgur li m’hemmx surplus. 

Min jidħol Level 3 bażikament ikollu żewġ O levels biss, jiġifieri studenti li sa ċertu punt ikunu fallew fit-traġitt edukattiv tagħhom aħna qed nagħtuhom a second chance education. Dawn ħafna minnhom għal xi raġuni jerġgħu jsibu l-entużjażmu għat-tagħlim u jibqgħu telgħin. Jiġifieri l-MCAST joffri dan l-iscaffolding fejn minn Level 3 tista’ titla’ għal Level 4 li huwa komparabbli għall-A levels u għad-degree. Mal-Fakultà tal-Edukazzjoni għandna relazzjoni tajba ħafna u meta dawn ilestu d-degree tagħna tal-early years jiġu aċċettati għall-MTL biex isiru early years teachers. U aħna nħossu li dak huwa kontribut għall-bżonnijiet li għandu l-pajjiż f’dan is-settur.

IĊ-CHAIRPERSON: Fil-fatt l-iskop li dan il-Kumitat qiegħed jiddiskutu dan is-suġġett mhux biss biex ikollu viżibiltà imma biex nipprovaw nieħdu l-aspetti kollha tiegħu. Irridu naraw il-benefiċċji u d-diffikultajiet li forsi jeżistu, l-aspett ekonomiku tiegħu u l-aspetti kollha. Hemm element qawwi tas-settur privat li nvesta fih u din hija xi ħaġa pożittiva għal dan il-qasam. Ovvjament hemm il-kwalità li trid tinżamm, però jekk ikun hemm xi punti li bħala Kumitat inħossu li aktar ‘il quddiem, meta niġu għar-rapport tagħna, għandna nenfasizzaw aktar fuqhom, dan nagħmluh. Però naħseb li semmejt punt importanti ħafna u ċjoè kif inħarsu lejn dawn il-ħaddiema għax meta tippreżenta qasam li għandek opportunità li timxi fih se ssib aktar nies li jitħajru għalih. 

Inti għedtilna li dawn għandhom jissejħu childcare educators imma għamilna żmien fejn dawn ma kinux msejħa hekk u llum għadna bejn ħaltejn jekk jissejħux hekk jew le. Anke huma stess għandhom dan id-dubju. Hemm min jistaqsi jekk jaqgħux taħt il-qasam soċjali jew inkella taħt il-qasam edukattiv! Ma nafx hux sejjer żbaljat jew le imma sa ftit tas-snin ilu kienu iktar jarawhom li jaqgħu taħt il-qasam soċjali.  

IS-SINJURA ANN MARIE CASSAR: Uffiċjalment kienu jaqgħu taħt il-qasam soċjali.

IĊ-CHAIRPERSON: Issa r-regolatur mexa għad-DQSE u dawn huma punti importanti li nħossu li anke bħala Parlament għandna nwassluhom. U anke meta niġu biex ‘il quddiem infasslu r-rapport tagħna, bl-għajnuna tal-istaff tal-Parlament hawnhekk, dawn il-punti għandhom joħorġu forsi aktar minn oħrajn għax jispikkaw. Li jfisser li hopefully għada pitgħada jitjiebu l-kondizzjonijiet tax-xogħol tagħhom. Issa nifhem l-aspett l-ieħor ta’ min iħaddem imma dik hija xi ħaġa li wieħed irid jiddiskutiha wkoll, però fl-istess ħin jekk irridu ntejbu l-kwalità, ħafna drabi l-kwalità tittejjeb ukoll billi jitjiebu l-kondizzjonijiet. U dan huwa messaġġ importanti ħafna.

IS-SINJURA ANN MARIE CASSAR: Bħalissa għandek iċ-childcare educator u għandek il-managers – għandek l-assistants ukoll - però għandek ħafna ħaddiema li qegħdin jagħżlu li jagħmlu Level 5 avolja qegħdin jaħdmu fiċ-childcare. Jiġifieri jibqgħu fiċ-childcare u jagħmlu Level 5. U dawn qisu lanqas qegħdin jiġu ppremjati ta’ dak l-isforz li jkunu għamlu. Jiġifieri hemmhekk naħseb ukoll hemm xi ħaġa li nistgħu nagħmlu fuqha.

IĊ-CHAIRPERSON: Ladarba ntqal lilna li fil-livell ta’ managers issib ċerti etajiet li mhumiex daqshekk etajiet kbar u li allura m’għandhomx daqshekk esperjenza tal-ħajja ... Ovvjament dawn ikunu forsi akkademikament aktar ippreparati minn nies ta’ ċerta età li fiha nnifisha mhijiex xi ħaġa ħażina. Imma naħseb li f’ċerti każi l-esperjenza tista’ tgħin ukoll. Din intqalet lilna u la ntqalet ifisser li min qalha qisu qed jaraha xi ftit jew wisq bħala sfida. 

IS-SINJURA ANN MARIE CASSAR: Fil-verità inti jkollok il-legal representative person u mbagħad ikollok il-manager għax inti jkollok il-bniedem li qisu qiegħed imexxi minn wara l-kwinti u mbagħad ikun hemm il-bniedem on the floor li qiegħed jaħdem maċ-childcare centre. Ovvjament mhux kollha l-istess għax jiddependi mis-setup li jkollu dak iċ-childcare centre. Aħna naraw mill-Magic Wonder li hija ċ-childcare centre tal-MCAST, għax li kieku nħaddmuh from the business side of it ma nafx kemm fil-verità irendi meta tibda tqis id-diffikultajiet. (Interruzzjonijiet) Dik hi r-realtà. Jien mhux se nidħol fuq l-issues li jiltaqgħu magħhom għax mhijiex l-area tiegħi. 

Imma ovvjament aħna nitkellmu ħafna maċ-childcare personnel u jsemmulna d-diffikultajiet li jsibu. U dik hi l-verità biex ikollok in-nies. Bħalissa tjiebet ħafna is-sitwazzjoni u tgħidx kemm jibkulna biex nibagħtu lill-istudenti ħalli jipprovaw iżommuhom għax ladarba jdaħħlu saqajhom x’imkien, in-networking tal-course jgħin ħafna għax ovvjament issir taf lin-nies u huma jkunu raw x’issarraf. U allura aktar għandhom ċans li jibqgħu jaħdmu hemmhekk. 

IĊ-CHAIRPERSON: Grazzi ħafna tal-ħin tagħkom u tax-xogħol li tagħmlu. Issa nsejjaħ lis-Sinjura Kirsten Cutajar Miller.

IS-SINJURA KIRSTEN CUTAJAR MILLER (Ekonomista): F’din il-preżentazzjoni qasira pprovajt niġbor il-punti saljenti ta’ kif l-ekonomija tiġi effettwata biċ-childcare, imma iktar u iktar biċ-childcare b’xejn. Fil-preżentazzjoni tiegħi se nħares lejn il-kelma “defamilisation” li forsi diġà issemmiet fid-diskussjoni jew li forsi se jsemmuha aktar ‘il quddiem. Ir-riċerka riċenti titkellem ħafna dwarha. Xi ftit jew wisq qed nitilqu ‘l bogħod mill-familja jew minn dak li kienet tagħmel il-familja. The extent to which household welfare and caring responsibilities are relaxed either via welfare provision or market provision. Jiġifieri qed naqilgħu xi ħaġa li qabel kienet tagħmel il-familja u qegħdin nitfgħuha jew fi ħdan l-Istat jew fi ħdan il-privat. Fil-fatt hemm ħafna studji dwar din il-kelma. 

L-impatt tal-free childcare għandu din it-trajectory. Kif diġà intqal għandna drop fil-fertility rate, u li f’Malta  huma l-iktar baxxi fl-Ewropa! U sfortunatament m’aħniex naraw li se ninqalgħu minn din is-sitwazzjoni. Jiġifieri għalkemm at a new level kien hemm ċaqliq, sfortunatament Malta għadha tiffaċċja din l-isfida serja ta’ fertility rates, u allura l-familja qiegħda tiċkien. Mal-problema tal-fertility rate nżidu wkoll l-ageing households. Issa għalfejn huwa relevanti f’dan il-kuntest? Huwa relevanti għall-fatt li fejn qabel konna ngħidu li it takes a village to raise a child, issa l-villaġġ tagħna qed jixjieħ jew inkella għadu qiegħed jaħdem. U naturalment dan jitfa’ iktar piż fuq il-ġenituri   biex irabbu lil uliedhom, u allura jagħmilha iktar diffiċli sabiex jersqu lejn id-dinja tax-xogħol. 

Magħhom inżidu l-isfida taż-żieda tal-ħajja jew tal-cost of living, mhux neċessarjament f’dawn l-aħħar sentejn, imma b’mod ġenerali dejjem kien hemm dak il-pattern tal-cost of living increases u l-familja għandha aspirazzjonijiet ikbar minn qabel. Dawn huma l-isfidi li familja tara u li b’xi mod jew ieħor il-free childcare imiss magħhom. Jekk naqilgħu l-care minn ġol-familja naraw li l-ispiża tal-care - u hemm ħafna riċerka li turina li t-trobbija tat-tfal kif ukoll ir-responsabbiltajiet tad-dar jinġarru b’mod straordinarju mill-mara. 

Magħhom hemm ukoll il-kura tal-anzjani. Jiġifieri għalkemm huwa separat ikun tajjeb li wieħed isemmiha wkoll. Tajjeb ngħidu wkoll li pajjiżna huwa wieħed mill-ftit pajjiżi li joffri s-sigħat kollha u li kieku l-40 hour week ma jkunux kopruti kollha l-impatt ma jkunx l-istess. Li mara tagħtiha 15-il siegħa jew li familja tagħtiha 20 siegħa mhux l-istess daqslikieku tagħtiha 40 siegħa. L-impatt huwa differenti ħafna. Jiġifieri jekk insolvu l-problema kollha nkunu qegħdin diġà nagħtu aktar gender equity fil-familja stess. 

Se nagħtu wkoll a greater work-life balance, fejn il-piż ikun diġà jista’ jibda jinqasam u anke permezz tal-flessibbiltà li joffru ċ-childcare centres toħloq iktar bilanċ fil-ħajja. Għandek ukoll iktar disposable income għax fejn qabel kellna l-ispiża taċ-childcare, issa dawk il-flus se jibqgħu fil-bwiet tan-nies biex jintefqu fuq affarijiet oħra.

Hemm ukoll xi ħaġa oħra importanti u din hija l-improved quality of care. Hawnhekk mhux biss ċaqlaqna l-kura tat-tfal li m’għadhiex fil-familja imma żgur li l-kwalità hija differenti. Ma nistgħu qatt inqabblu s-set up li għandu childcare centre jew inkella early year centre mas-set up li għandha dar jew inkella mal-istimulation li tista’ tagħti omm fi tmien sigħat li qed tieħu ħsieb lit-tifel jew lit-tifla tagħha mal-attivitajiet kollha li jagħmlu f’dawn iċ-ċentri. Issa se naraw ukoll kif din timpatta fuq is-suq tax-xogħol u fuq l-ekonomija b’mod ġenerali. Pajjiżi oħrajn użaw il-free childcare sabiex jagħtu impatt fuq il-fertility rates, però f’Malta, kif semmejna, din ma kellhiex impatt. 

Mill-kura t-trajectory tal-impatt tmur għal woman labour activity, li ssemmiet mill-JobsPlus ukoll. Jien ma semmejtx ċifri imma din kienet ukoll waħda mill-affarijiet saljenti fejn kien hemm impatt. Qabel mara kienet toqgħod id-dar tieħu ħsieb it-tfal mentri llum għandna make work pay u greater female participation rate irrespective of social background. Illum qed immorru aktar lejn equality inclusive growth u mhux biss lejn growth minħabba ċerti higher income families. Naqqasna s-support mill-Istat, ovvjament hemm spiża li l-Gvern irid jonfoq, però minħabba li naqqasna l-unemployment rate, dawk in-nies m’għadhomx aktar dipendenti fuq il-Gvern. 

Hemm ukoll impatti kbar fuq il-gender pay gap. Kif semmejna għandek gender equality within the household, għandek il-gender pay gap u l-employment gaps li kollha jiġu effettwati. L-employment gap hija d-differenza bejn kemm jaħdmu nisa u rġiel mentri l-gender pay gap hija fit-totalità tal-irġiel meta tqabbilhom mat-totalità tan-nisa li jaħdmu d-differenza fir-rati li jaqilgħu. Improved protectivity rates jiġu affettwati wkoll billi inti tkun tista’ tiffoka iktar fuq il-post tax-xogħol tiegħek meta taf li uliedek qegħdin f’kura ta’ kwalità. Jekk hemm xi ħadd li qed jieħu ħsieb it-tfal from A to Z inti mhux se jkollok moħħok mifrux fuq miljun ħaġa, u allura hemmhekk il-produttività tiżdied. Kif il-mara tidħol taħdem jew inkella meta għandek aktar nies qed jipparteċipaw fid-dinja tax-xogħol se jkollok greater tax revenues as a result of the increased employment. Dan kollu qed iżid it-tkabbir ekonomiku u miegħu hemm ukoll l-iżvilupp ta’ settur li sa għaxar snin ilu xi ftit jew wisq kien jeżisti. Jiġifieri issa għandna settur ġdid, settur enormi li jipparteċipaw fih ħafna intrapriżi żgħar kif ukoll intrapriżi kbar, u li minnu nnifsu qed jikkontribwixxi direttament lejn il-GDP. Hemmhekk qed taraw in-number 1 u miegħu għandna numri oħrajn ġejjin.
Irrid inħares ftit lejn l-impatt tal-formal education u se nurikom ftit id-differenza bejn il-formal education fl-2012 u l-2020 għal 0 to 3 year old kids. Fl-2012 tfal bejn 0 to 3 year olds kellek 82% li ma kenux jattendu formal education. Għaxar snin wara dik naqset għal 57%. Trabi li jattendu formal education f’dan il-qafas minn 30 siegħa ‘l fuq għandek kważi 24%. Issa meta ngħidu formal education hawnhekk qed nirreferu għal childcare education mentri informal education meta jibqgħu d-dar jew inkella f’set-ups oħrajn. Hemmhekk xi ftit jew wisq rajna ċaqliq żgħir fil-patterns imma l-ikbar differenza saret fil-formal education. Jiġifieri min xorta xtaq iżomm it-tfal jidher li dawk il-patterns ma nbidlux. 

Jekk imbagħad inħarsu lejn etajiet daqsxejn ikbar, u allura tfal bejn 3 to 5 years, hemmhekk l-informal education żdiedu ftit iktar minn 30+. Il-bqija qishom baqgħu l-istess. Dawk li ma kinux jattendu skola naqsu xi ftit u qegħdin jersqu lejn il-formal education. Jiġifieri n-numri qed juru xi ftit ċaqliq f’dan ir-rigward. Jien ma nħobbx nieqaf mal-economic growth għax miegħu wieħed irid iħares ukoll lejn l-impatt soċjali u l-impatt edukattiv. Jiġifieri l-ekonomija ma tiqafx sal-GDP imma żvilupp sostenibbli jiġi impattat minn soċjetà li hija ekwa, ġusta u li għandha human capital b’saħħtu. Fil-fatt għandi xi ftit informazzjoni dwar dan ukoll. 

Tajjeb li napprezzaw kemm l-early childhood education - hawnhekk qed ngħidulha education – hija the key to the betterment of society. Hemm impatt dirett lejn it-titjib tal-ekonomija tagħna meta tfal ta’ età daqshekk bikrija jkollhom aċċess għal din it-tip ta’ quality education, u iktar importanti meta jkunu ġejjin minn familji fil-bżonn jew inkella minn lower to medium income families. U dan għaliex il-higher income families dejjem se jibqgħu jesponuhom għat-tagħlim. Jiġifieri rridu naraw li hemm link dirett bejn dawn l-early years u l-wellbeing tat-tfal, u b’hekk inkunu qegħdin nikkoreġu dak l-unlevel playingfield li hemm bejn is-saffi tas-soċjetà. Li kieku kellna nħallu l-familji jiddeċiedu huma - fejn ma jkunx hemm sussidji - jekk jibagħtux lil uliedhom għall-early education naraw li in high income households għandek 48% tat-tfal li jattendu mentri fil-low income households jattendu biss 30%. Dan kollu jwassal awtomatikament għal reduction in poverty kemm għaliex it-tfal se jkollhom exposure ikbar għall-edukazzjoni, kif ukoll għax il-household innifisha se tkun qiegħda taħdem iktar u allura se taqla’ aktar.  

Improved health outcomes u lower crime rate mhumiex footnotes imma huma punti importanti ħafna. Tfal li jattendu l-early year education għandhom health outcomes ħafna aħjar minn dawk li ma jattendux. Hemm diversi tipi ta’ ailments li wieħed jista’ ikollu f’dawn l-ewwel tliet snin mentri min jattendi ma jkollux. U għandek ukoll lower crime rate as a result of also better education. Nafu wkoll li 90% tal-moħħ jiżviluppa fl-etajiet ta’ bejn 0 to 5 years u allura dan jiġġustifika l-investiment li jsir f’dawn l-ewwel snin. Għandu jkollna 90% tal-investiment fl-edukazzjoni ffokat lejn din il-faxxa ta’ età? Qiegħda hekk l-istampa? 

Il-link hija awtomatika, l-early childhood education għandu cognitive and social development roles li se jagħtina a better educated and skilled workforce in the long run. Tajjeb ngħidu li din il-link mhijiex daqshekk awtomatika daqskemm wieħed jimmaġina jew daqskemm wieħed jixtieq. Importanti li l-investimenti li nkunu għamilna f’dawn l-early years ikunu sostnuti, u l-istess sistemi jkunu għaddew lejn il-primarja u s-sekondarja. Jiġifieri biex inkomplu nirbħu u niggwadanjaw mill-ġid li nkunu għamilna fl-ewwel snin irridu nagħtu l-istess enfasi u ngħaddu dan kollu li nkunu tgħallimna fil-primarja u fis-sekondarja. Jekk nitilfuhom, sfortunatament in-numri li se nkun qiegħda nsemmi ma jreġux.

Naħseb l-iktar riċerka dettaljata li saret dwar l-impatt taċ-childcare kienet mill-Università ta’ Chicago, fejn il-Professur James J. Heckman li kien nobel price winner fuq dan l-istudju, ħareġ b’ċarezza li hemm 13% return on investiment for comprehensive high quality 0-5 education. Din it-13% return on investiment, anke jekk nitkellmu man-nies midħla fin-negozju, hija għolja u it’s quite a significant return on investment per annum per child. Min huwa iktar familjari ma’ cost benefit analysis jew ma’ CBA ratios jaf li biex proġett ikun eleġibbli għall-fondi tal-EU jrid jaqbeż ir-ratio ta’ 1. Issa hawnhekk għandna ratio ta’ 6.3! Imma ovvjament dak kollu li tkellimna dwaru fuq li jrid ikollok comprehensive high quality u li nibqgħu nsostnuhom għas-snin kollha tat-tfal huma assumptions kbar li qed jittieħdu hawnhekk. 

Three to four years biss ir-return on investment jinżel bejn 7% to 10%! Jiġifieri araw kemm hija aktar għolja r-return on investment fuq l-edukazzjoni fl-ewwel snin. Fil-fatt ekonomisti mal-Federal Reserve Bank ta’ Minneapolis jgħidu li jekk hemm investiment li għandu jittieħed mill-Gvern, dan għandu jkun fl-early years tat-tfal. Nikkonkludi din il-preżentazzjoni billi nurikom il-gradi tar-return investment kif jonqos matul is-snin. Għalhekk huwa importanti ħafna li nibqgħu ninvestu fl-ewwel snin tat-tfal. 

IĊ-CHAIRPERSON: Sinjura Cutajar Miller, nirringrazzjak tal-preżentazzjoni li tajtna, fejn ma bqajniex biss fuq in-numri imma dħalna wkoll fuq l-ekonomija beyond GDP, u dik hija importanti ħafna li l-aspett ekonomiku narawh ftit iktar wiesa’. Issa se nagħti l-kelma lill-kollegi tiegħi u mbagħad wara forsi nagħmel xi kummenti jiena wkoll. 

L-Onor. Graziella Attard Previ.

ONOR. GRAZIELLA ATTARD PREVI: Sinjura Cutajar Miller, nirringrazzjak u nibda billi niddikjara mill-ewwel li l-ekonomija żgur mhijiex il-forte tiegħi. Waqt il-preżentazzjoni li tajtna bdejt nisma’ li l-impatt taċ-childcare u tal-early childhood education huwa wieħed pożittiv u li kollox tajjeb.  Issa hawnhekk forsi qiegħda nkun xi ftit xettika ... Bħala impatt ekonomiku qed naraw li l-impatt huwa wieħed tajjeb ukoll? Semmejt kif jekk it-tfal imorru aktar iċ-childcare l-probabilità hi li se jkun hemm inqas kriminalità u li ‘l quddiem jirnexxu aktar, però meta qegħdin ngħidu childcare centre qegħdin ngħidu formal education? Qegħdin noħolqu stampa li b’xi mod it-tfal minn mindu jitwieldu u minn mindu jkunu żgħar ... 

Hemm ukoll dan l-aċċenn li 90% tal-investiment għandu jkun fuq l-ewwel ħames snin tat-tfal. Imma ma nistax nifhem il-bilanċ bejn li t-tfal ikunu f’dan it-tip ta’ formal education u l-ftit ħin li jifdlilhom għat-trobbija fid-dar tal-familja! U din qiegħda naraha ftit askew għax illum il-ġurnata t-tfal qed iqattgħu ħafna iktar sigħat fiċ-childcare milli quality time mal-ġenituri tagħhom. Allura dan kollu kif qiegħed joħloq kwalità ta’ ħajja aħjar lill-ġenitur li qiegħed jaħdem? I am all in favour li permezz taċ-childcare l-mara setgħet terġa’ toħroġ fid-dinja tax-xogħol u reġgħet tatha l-empowerment tagħha, però qed nara wkoll daqsxejn l-impatt fuq it-tfal, u naħseb li dan se jkun ukoll ir-remit ta’ dan il-Kumitat li filwaqt li forsi mhux illum, però irridu naraw l-impatt ta’ dan kollu fuq it-tfal u mhux naraw biss ir-revenue ekonomiku inġenerali tal-pajjiż u tas-soċjetà. 

Fl-aħħar nett xtaqt nistaqsik fuq din ir-riċerka li bbażżajt il-preżentazzjoni tiegħek fuqha. Din ir-riċerka saret fuq barra l-pajjiż? Hemm riċerka lokali biex naraw tassew l-impatt fuq pajjiżna x’inhu? Wisq probabbli inti se tweġibni mil-lat ekonomiku imma nixtieq li jkun hemm bilanċ, li forsi l-ekonomija narawha wkoll mil-lat ta’ kemm qiegħda tiggwadanja l-familja, kemm qiegħed jiggwadanja dak it-tifel jew dik it-tifla li minn età żgħira diġà qed ikun daqshekk barra mid-dar. Grazzi.

IS-SINJURA KIRSTEN CUTAJAR MILLER: Sfortunatament hemm misnomer kbir fuq xi nfissru b’analiżi ekonomika. Iċ-ċifra ta’ 6.3% tal-cost benefit ratio tkopri l-impatt finanzjarju, l-impatt ambjentali kif ukoll l-impatt soċjali. Jiġifieri meta wieħed jagħmel cost benefit analysis jagħti valur monetarju lil dawn l-impatti u b’hekk ikun jista’ jiddeċiedi jekk hemmx iktar cost jew benefit. Għalhekk inkunu qegħdin ninkludu wkoll l-impatt soċjali u ambjentali ma’ dak finanzjarju lejn l-ekonomija. L-ewwel parti tal-mistoqsija tiegħek tirrelata ħafna mas-soċjal. Issa jien mhux ġejja minn background soċjoloġiku, però naħseb li għandu jinstab il-bilanċ – u din hija xi ħaġa personali milli bbażata fuq ir-riċerka - mill-familja li tkun qiegħda trabbi. Imma din mhux qed nagħtik risposta professjonali fuqha. 

Ir-riċerka hija wiesa’ ħafna, hija internazzjonali u m’hemmx ekwivalenti tagħha, għallinqas f’dawn il-jumejn li kelli ċans nipprepara għal din il-preżentazzjoni. Però kull riċerka turik li meta tagħmel netting tal-costs mal-benefiċċji xorta għandek benefiċċju ħafna ikbar milli għandek cost. Jista’ jagħti l-każ li ma nkunux qed nitkellmu fil-long run imma nkunu qed nitkellmu fix-short run meta nħarsu lejn l-impatt fuq it-tfal. Jiġifieri qegħdin inħarsu biss xorta lejn a 10 year or a 15 year trajectory meta naraw dawn in-numri? Jew inkella nixtiequ nħarsu lejn l-impatt fuq it-tfal fl-ewwel għaxar snin ta’ ħajjithom waqt li qed jistudjaw u waqt li mhumiex qegħdin imrobbijin daqshekk mill-viċin mill-familja? Jiġifieri hemm analiżi x’wieħed jista’ jagħmel. 

IĊ-CHAIRPERSON: Naħseb li m’hemmx tweġiba waħda li tgħid din tajba u din ħażina għax din mhijiex kwestjoni ta’ x’jirbaħ l-iktar, jekk hijiex l-ekonomija jew is-soċjal imma jrid ikun hemm il-bilanċ tagħhom. Naħseb is-sentejn tal-pandemija għallmuna ċerti affarijiet għax kellek tfal - u aħna nafu li l-familji qed isiru ħafna iżgħar fejn jidħlu t-tfal li ma kellhom l-ebda interaction ma’ tfal oħrajn. U aħna nafu li t-tfal jitgħallmu minn xulxin, meta jiltaqgħu flimkien u jilagħbu flimkien. Il-fatt li dik l-interaction kienet nieqsa għal raġunijiet ovvji, fejn addirittura kellek tfal li fl-early years tagħhom ma rawx tfal oħra, u dak iż-żmien mhux se jerġa’ jiġi, naħseb li dik urietna li hemm ċerti tfal li għandhom esperjenzi inqas fil-ħajja qasira tagħhom. Jiġifieri l-element taċ-childcare jista’ jilgħab parti importanti fejn it-tfal - il-fatt li huma l-uniku wild f’dik il-familja - qed jiltaqgħu ma’ tfal oħrajn u jilagħbu magħhom. 
Inti semmejt li pajjiżi oħrajn, li forsi m’għandhomx l-istruttura ta’ childcare bħalma għandna aħna fejn jidħlu sigħat, eċċ., imma donnu wżawha, jekk fhimt tajjeb, biex b’xi mod jagħmlu enfasi biex tikber il-fertility rate tagħhom u li s’issa tagħna ma kibritx. X’taħseb li sar hemmhekk li forsi mhuwiex isir s’issa hawnhekk? Barra minn hekk, aħna nafu wkoll  - ma nafx fiex waslet sinċerament – li matul dawn l-aħħar snin kien hemm diskussjoni fuq bażi ta’ Unjoni Ewropea sabiex ikun hemm xi provision ta’ childcare. Issa jekk hux bħal ta’ Malta jew le ma nafx. Forsi għandek xi informazzjoni dwar fiex waslet din? Naħseb li wara kważi għaxar snin minn meta bdiet iċ-childcare provision, kif nafuha llum, wasal iż-żmien li jibda jkollna l-istatistika u l-istudji tagħna. Naħseb li dik għandna nibbażaw aktar fuqha. 

Issa ħalli mmur ftit fuq l-aspett ekonomiku. Skont il-Jobsplus aħna qed ninvestu €39 miljun għal din is-sena u għas-sena d-dieħla se nkunu qed ninvestu €52 miljun. Ovvjament il-fatt li n-nies qed jaħdmu iktar, id-dħul għall-Gvern qed jikber ukoll, u jidhirli li numru ta’ snin ilu ssemmiet ċifra li addirittura tiżboq l-investiment tal-Gvern. Jiġifieri jekk dak iż-żmien il-Gvern kien qed jinvesti madwar €15-il miljun – dawn iċ-ċifri qiegħed nivvintahom – kien qed idaħħal lura €20 miljun. Way back jidhirli li kien hemm din l-analiżi li wrietna li l-fatt li rritornaw lura numru ta’ nisa fid-dinja tax-xogħol, l-aspett ekonomiku ħa daqqa pożittiva. Il-kapaċità tagħna f’dan kollu huwa li l-aspett ekonomiku, l-aspett soċjali u l-aspett edukattiv jirbħu t-tlieta li huma. Hemmhekk ikun is-suċċess taċ-childcare provision, li dawn it-tliet elementi flimkien jirnexxilna nżewġuhom flimkien u nsibu l-bilanċ meħtieġ bejniethom. Ovvjament l-imħabba tal-ġenituri ħadd ma jista’ jissostitwixxiha. 

Naħseb li kull ġenitur għandu jerfa’ ir-responsabbiltajiet tiegħu imma ma jfissirx li għax uliedhom qed imorru ċ-childcare, allura l-imħabba tal-ġenituri nistgħu ngħaddu mingħajrha. L-ebda childcarer ma jista’ jissostitwixxi dik l-imħabba, għalkemm naf li jagħtuhom l-imħabba kollha meħtieġa, imma l-messaġġ għandu jkun li l-irwol tal-ġenituri huwa ċentrali fl-edukazzjoni ta’ uliedhom, anke meta jagħlqu 16-il sena, aħseb u ara f’dawk l-etajiet. U l-messaġġ għandu jkun li l-ġenituri għandhom jikkorraboraw bil-kbir dak li qed jiġri fil-formal u fl-informal education. Meta nitkellmu dwar l-aspett ekonomiku, dwar l-aspett finanzjarju, dwar l-aspett soċjali u edukattiv naħseb li l-kapaċità hija li nżewġuhom flimkien bħall-iżvilupp sostenibbli. L-iżvilupp sostenibbli ma jfissirx l-ambjent biss jew il-qasam soċjali biss imma għandek ukoll l-aspett ekonomiku fih. Dak hu l-iżvilupp sostenibbli. Forsi hemm min jifhem biss jew jagħti prijorità biss lil aspett wieħed a skapitu tat-tnejn l-oħra. U naħseb li anke hawnhekk il-kapaċità hi proprju dak li għedtilna inti fil-preżentazzjoni tiegħek, u ċjoè li meta naraw l-aspetti kollha, l-aspett ekonomiku/finanzjarju għandu impatt, però imbagħad ugwalment għandek l-impatt edukattiv u l-impatt soċjali.  

IS-SINJURA KIRSTEN CUTAJAR MILLER: Ħalli nibda minn tal-fertilità. Il-fertilità marbuta ħafna mal-kultura u mhux biss mal-inċentivi finanzjarji jew inkella mal-inċentivi fuq il-post tax-xogħol. F’fora differenti r-rakkomandazzjoni tiegħi fuq ir-rata ta’ fertilità hi li għandu jkun hemm diskussjonijiet, anke b’mod urġenti, fejn wieħed jiddiskuti d-demografija tal-pajjiż, janalizza fid-dettall minn fejn ġejja in-nuqqas ta’ xewqa li jkun hemm iktar tfal fil-familji, u x’qed ikun ta’ impediment biex il-familji jkollhom iktar tfal. Din għandha tiġi studjata fid-dettal flimkien mal-ageing population u mal-migration biex dejjem ikollna analiżi kontinwa tad-demografija fil-pajjiż. Tant għandek differenzi bejn pajjiż u ieħor li żgur wieħed ma jistax iqabbel inċentiv li jkun hemm f’pajjiż partikolari ma’ Malta. Ir-riċerka lokali dejjem se tgħin aktar lill-policy makers. U l-impatt ta’ dan kollu, kif għedt tajjeb inti, mhuwiex biss wieħed ekonomiku imma soċjali wkoll.  

IĊ-CHAIRPERSON: Iktar minn mistoqsija, jiena għedt li mill-aspett ta’ dħul tal-Gvern se jkun aktar meta jinvesti ... 

IS-SINJURA KIRSTEN CUTAJAR MILLER: Hekk hu. Ma jissorprendinix li kien hemm min ħareġ bi studji fejn l-impatt tad-dħul kien ħafna ikbar mill-ħruġ tal-Gvern. Jien għamilt kalkolu ta’ malajr, u jekk wieħed jiddividi 9.1 miljun siegħa bejn l-ammont ta’ sigħat li aħna naħdmu f’sena, naraw li hemmhekk il-Gvern bejn wieħed u ieħor kopra numru kbir ta’ sigħat ta’ numru ta’ ħaddiema. Jiġifieri hemmhekk wieħed jara li hemm support kbir lejn is-suq tax-xogħol kważi kollu sakemm m’għandniex tlieta jew erbat itfal għal kull ħaddiem. Imma żgur li r-return li qed jieħu minn dawn is-sigħat huwa kbir ħafna. Anke jekk nieħdu biss iċ-ċans li issa dawn in-nies jistgħu jidħlu lura fil-post tax-xogħol u setgħu jieħdu l-paga. Huwa kalkolu li żgur jiżboq in-numru li qed jinvesti l-Gvern. 

IĊ-CHAIRPERSON: Sinjura Cutajar Miller, nirringrazzjak tal-preżentazzjoni tiegħek. Issa nistieden lil Dr Anna Baldacchino u lis-Sinjura Miriam Schembri mill-Early Childhood Development Assocation of Malta (ECDAM). 

DR ANNA BALDACCHINO (President ECDAM): Sur President, nirringrazzjakom tal-istedina u tal-opportunità li nitkellmu fuq is-snin bikrin li huma għal qalb ħafna nies tal-assoċjazzjoni tagħna, li l-għan ewlieni tagħha hu li tagħti vuċi lil dawn it-tfal li, mid-diskorsi li smajna s’issa qisu kulħadd tkellem ħafna fuq l-impatt ekonomiku u mhux fuq it-tfal! Għaliex mhux jissemmew it-tfal? X’inhu l-impatt fuq it-tfal? U għalhekk aħna nħossuna bħala l-avukati tat-tfal. Hawnhekk m’intomx se taraw ċifri għax jien assolutament m’iniex ekonomista. Se nitkellem fuq 0-3 year olds għax iċ-childcare huwa from 0-3 year olds. U se nibda bl-aċċessibbiltà taċ-ċentri, speċjalment fejn jidħlu tfal bi bżonnijiet speċjali. Ikolli ħafna okkażjonijiet li nżur iċ-ċentri tat-tfal ta’ età bikrija u ftit huma dawk li għandhom aċċess għat-tfal li qegħdin f’wheelchair kif ukoll għal tfal bi bżonnijiet speċjali oħrajn. Allura aħna mhux qegħdin neskluduhom lil dawn it-tfal? Suppost l-edukazzjoni hija ekwa għal kulħadd!

Irridu nħarsu wkoll lejn il-kwalità ta’ tagħlim li qed ikun hemm fiċ-ċentri. Veru li hemm il-free childcare, però ma ssemma xejn dwar l-għalliema li qed ikun hemm fiċ-ċentri. Għandna nuqqas kbir ta’ għalliema. Titkellem mal-managers jgħidulek kif mhux isibu lil min jimpjegaw minn Malta. Dan ikkonfermatu s-Sinjura Ann Marie Cassar meta qalet li minflok imorru childcare qegħdin ikomplu għad-Degree, u meta għandek Degree m’intix se tmur tagħżel iċ-childcare għax il-kondizzjonijiet huma differenti milli tidħol ġo skola u tgħallem lil tfal tal-Kindergarten jew tal-Primarja. U m’għandhomx warrant bid-Degree. S’issa għad m’hemmx warrant u għadha qiegħda tiġi diskussa. Fil-fatt għandna meetings oħrajn fuqha. Irridu naraw il-kwalità tat-tagħlim, speċjalment mit-tagħlim li qed jagħtu n-nies barranin. Issa jien m’għandi xejn kontrihom, imma l-fatt li għandek tfal żgħar, li forsi ma jafux jesprimu ruħhom sew, ara jekk se jkollhom lil xi ħadd ikellimhom b’lingwa li ma jifhmuhiex kemm se jħossuhom imgerfxin! X’se tagħmel? U l-istess għal-lingwa li qed jirċievu t-tfal, fejn sfortunatament la hija Ingliż tajjeb u lanqas Malti tajjeb. 

L-ekwità tal-ġeneru fil-qasam ta’ dan is-settur rajnieha fl-ewwel preżentazzjoni. Anke l-Università nibdew is-sena fejn ikollna tnejn jew tlieta imma sal-aħħar tas-sena ġeneralment ikunu telqu! U ma nagħtihomx tort għax il-maġġoranza jkunu kollha nisa, anke fil-klassijiet. Barra minn hekk, jekk tħares lejn il-kondizzjonijiet ta’ dan is-settur issib li dawn ma tantx jiġbdu l-irġiel. Trid tara wkoll id-data protection, jiġifieri trid tara kollox. Meta tkun qiegħed ma’ dawn it-tfal żgħar għandek ċerti responsabbiltajiet u dan iż-żmien hemm ħafna data protection. Jiena bdejt il-karriera tiegħi bħala Kindergarten Educator u mbagħad bqajna telgħin ftit ftit, imma fi żmieni stajna nbiddlulhom lit-tfal jekk jixxarbu jew ikollhom xi aċċident. Dan iż-żmien, minħabba d-data protection, trid toqgħod attenta, aħseb u ara jekk ikun raġel, kemm se jgħidu aktar! 

Għandek ġenituri li ma jħossux li hu tajjeb li jkollok raġel ma’ dawn it-tfal, li hija ħasra kbira. Jiena nemmen li raġel jista’ jkun role model, speċjalment meta qegħdin fi żmien fejn id-divorzju u s-separazzjoni huma komuni u forsi t-tfal ma jarawx lil missierhom daqskemm suppost. S’issa għadna lura ħafna biex inżommuhom u hija ħasra għax il-ġuvintur li għandna li jgħallmu f’dan is-settur huma tajbin ħafna. Nafhom personalment għax kienu studenti tiegħi u veru jafu jmorru mat-tfal, huma kreattivi ħafna u ma jiddejqux b’daqsxejn rough and tumble. Aħna noqogħdu iktar lura għax nibżgħu għalihom it-tfal u xi kultant nibżgħu ftit iż-żejjed, imma dawn le u t-tfal iriduh dak l-atteġġjament. 

Nisħqu ħafna fuq il-professionalisation taċ-childcare. Sur President, int semmejt meta dawn kienu taħt is-social services. Aħna smajna – nispera li kellhom żball – li qegħdin jaħsbu li f’Malta jerġgħu jpoġġuhom taħt is-social services! Jekk nagħmlu hekk addio  il-professionalisation għax jerġgħu jiġu babysitters! 

IĊ-CHAIRPERSON: Huwa punt importanti ħafna li qed issemmi. Id-DQSE ma qalux hekk u jidher li l-intendere hu li jibqa’ taħthom. Allaħares immorru lura għax inkella l-messaġġ waħdu nkunu diġà tlifnieh. 

DR ANNA BALDACCHINO: Aħjar għax konna ħadna qata’ għax ma tagħmilx sens assolutament u nispiċċaw nerġgħu mmorru lura ħafna meta ilna tant niġġieldu biex fl-aħħar forsi nikkonvinċu lill-poplu jbiddel il-kultura u jaħseb f’dawn l-edukaturi li mhumiex babysitters. Anke l-isem childcarer. Tal-FES isejħulhom play workers. Għaliex play workers?! Bħala riċerkatriċi dik tfisser ħafna li int ma tbiddilx dan l-isem. Anzi fl-aħħar bdejna nsejħulhom Kindergarten Educators u mhux assistants. Meta jien kont Kindergarten Assistant kelli assistant miegħi! Mela min kien l-assistent, jien jew hi?! Assolutament ma tagħmilx sens. 

L-implimentazzjoni tal-infrastruttura tal-politika. Tajjeb li l-policy tkun miktuba imma mhux tajjeb li tibqa’ hemmhekk u daqshekk. Is-sistema trid tiġi implimentata u moniterjata u mhux ħadd ma jara jekk hux veru qiegħda tiġi implimentata jew le. Inħossu wkoll, speċjalment bħala organizzazzjoni, li meta jkunu qed isiru dawn il-policies iridu jinvolvu lil nies li għandhom background ta’ snin bikrin għax ġeneralment tara l-lista u kważi ma jkun hemm ħadd li għandu background ta’ snin bikrin. 

Id-dritt tat-tfal għal edukazzjoni ekwa u ta’ kwalità. Dawk li qed taraw huma artikli miċ-childrens rights. Artiklu 28 jgħid li kull tifel u tifla għandu d-dritt għall-edukazzjoni mentri Artiklu 29 jgħid li kull tifel u tifla għandu dritt għal edukazzjoni ta’ kwalità  għolja. Jiġifieri dawn huma drittijiet tat-tfal li għandna nħarsuhom u mhux naħsbu fit-tfal biss bħala flus. L-Att dwar l-Edukazzjoni hija pjaga kbira tal-organizzazzjoni tagħna għax naħseb li dorna l-Ministri kollha li nbidlu tal-Edukazzjoni u kellimniehom biex nipprovaw nikkonvinċuhom li almenu jekk mhux iċ-childcare, il-kindergarten għandu jkun parti mill-Att tal-Edukazzjoni. Bħalissa dan mhuwiex. L-Att tal-Edukazzjoni jibda minn ħames snin ‘il fuq, mill-primarja ‘l fuq.

IS-SINJURA MIRIAM SCHEMBRI (Segretarja ECDAM): Meta tibda l-compulsory age tat-tfal li jmorru l-iskola. Il-persentaġġi kbar li rajna juru li t-tfal qed imorru għal informal learning qabel il-primarja. 

DR ANNA BALDACCHINO: Ma stajniex nitkellmu imma dik ħażina kienet labelled u inti mill-ewwel għedtilha li l-formal learning jibda fil-primarja, minn Year 1. Ma tistax issejħilha formal learning ta’ zero. 

IĊ-CHAIRPERSON: To be fair mas-Sinjura, li qed tgħid hu bejn id-dar u barra mid-dar imma għal min hu edukatur din għandha terminoloġija differenti. Il-punt tagħkom fhimnieh u fhimna wkoll il-punt tagħha. 

DR ANNA BALDACCHINO: Hemm bżonn ħafna li l-kindergarten jidħlu fl-Att dwar l-Edukazzjoni. L-Education Act ilha li saret ħafna, veru jsiru emendi ‘l hemm u ‘l hawn, u issa suppost qegħdin naħdmu fuq din il-biċċa xogħol tal-warrants jew le u minħabba li l-kindergarten mhumiex fl-Att tal-Edukazzjoni hemm id-diffikultajiet, kif ukoll l-ekwità fil-pagi u l-kondizzjonijiet tax-xogħol. Aħna mhux qed ngħidu kindergarten biss imma anke ċ-childcare għax għalhekk imbagħad li l-istudenti li bdiet issemmi s-Sinjura Cassar jgħidulek li mhuwiex worth it li jmorru ċ-childcare jew il-kindergarten, li bħalissa nafu li hija saturated. Jien naf bi studenti minn tagħna li spiċċaw id-degree, daħlu kindergarten u bagħtuhom jgħallmu lil tal-Year 6! Ara dawn qattx ġew imħarrġa għal Year 6. Ma tagħmilx sens! Xi ħadd mill-kelliema ta’ qabilna qal li hemm bżonn ta’ ħafna aktar għalliema fil-primarja. Veru imma mhux tieħu tal-kindergarten meta aħna qed nipprovaw inġibu dak is-settur ta’ ċertu livell! Is-saturation tifhimha għax hemm nies ta’ ċerta età li jridu joħorġu bil-pensjoni biex inti ddaħħal lil xi ħaddieħor. U nisperaw li min jidħol ġdid ikun ta’ degree level. 

Edukaturi kwalifikati jfisser livell aħjar għas-snin bikrin inkella għalxejn nitkellmu fuq flus u mhux flus jekk ma jkollokx dak il-livell! Aħna naħsbu li għandha tinħoloq strateġija biex, l-ewwel nett, ma taqlax lil dawk li diġà qegħdin hemm għax dawk qegħdin jaħdmu u mhux se joħorġu minn hemm biex imorru jitgħallmu imma trid tagħmel work base training, fejn ikollna strateġija implimentata biex forsi jitilgħu għal livell aktar u jifilħu jitilgħu u mhux noqogħdu ngħidu għax dawk taċ-childcare. Naf ukoll studenti bid-degree li qegħdin fiċ-childcare għax hekk riedu huma. U taraha d-differenza meta mmorru narawhom fil-klassi. 

IS-SINJURA MIRIAM SCHEMBRI: Idealment aktar ma jkollok l-età iżgħar aktar trid tistudja għax aktar hemm proċessi psikoloġiċi li trid tadatta għalihom.  

DR ANNA BALDACCHINO: Hekk hu. L-ewwel 1,000 ġurnata tat-tfal huma l-aktar kruċjali u allura għandek bżonn l-aktar nies kwalifikati possibbli għax ir-riċerka turi – din tistgħu tarawha f’ta’ Harvards – li ta’ dak iż-żmien għandek in-neurons li qegħdin jifformaw fil-moħħ. Jekk din it-tarbija ma tagħtihiex esperjenzi biex tkompli tifforma dawk in-neurons, dawk in-neurons ma jeħlux ma’ xulxin imma jinqatgħu u ma tistax terġa’ tkabbarhom! Wara dawk l-ewwel 1,000 ġurnata jieqfu jikbru. Araw kemm huwa settur importanti. Naħseb li ċ-childcare workers għandu jkollhom l-istess opportunitajiet bħal kull għalliem ieħor għax, wara kollox, huma għalliema u xejn inqas minn għalliema! 

IS-SINJURA MIRIAM SCHEMBRI: Għallinqas edukaturi. 

DR ANNA BALDACCHINO: Eżatt imma anke biex jlħqu l-livell ħalli jkollhom paga ġusta u li noffrulhom l-opportunità. Imbagħad ikun hemm min irid jagħmilha u min irid jibqa’ kif inhu u jkollok livelli differenti. Bħala konklużjoni, nemmnu li metodu sistematiku għat-tfulija bikrija u edukazzjoni ekwa jitlob impenn twil u sforz sostenibbli. Din mhijiex xi ħaġa li ssir mil-lum għal għada imma jrid ikun hemm xi ħadd li verament iħoss li hemm valur fih u mhux sempliċiment valur ekonomiku imma valur fit-tfal tagħna. Irridu ninvestu fl-edukazzjoni tas-snin bikrin, li toħloq mewġa pożittiva fuq is-sistema kollha tal-edukazzjoni. Sfortunatament aħna nimxu bil-kontra. Mhux nibdew mis-snin bikrin u nibnu fuqha imma s-sistema tal-edukazzjoni tagħna tibda minn fuq. 

Mela jekk mis-sekondarja jgħidlek li t-tfal qed jaslu għandu mhux lesti nitfgħu aktar pressure ‘l isfel u nġegħluhom jiktbu iżjed! Issa sirna nagħmlu l-istess fil-kindergarten, fejn lit-tfal qegħdin inġegħluhom jiktbu u jkunu jafu jaqraw isimhom. Issa l-iżvilupp tat-tfal ma jkunx għadu wasal s’hemm, la l-muskoli ta’ jdejhom u lanqas l-għadam. Sa sitt snin ikunu għadhom qed jifformaw l-għadam ta’ idejhom u allura kif tippretendi li ta’ tliet snin, erba’ snin diġà qegħdin jiktbu kif suppost!? Aħna kollha nemmnu li l-iżgħar ċittadini tagħna huma l-futur tagħna. U allura jekk ma ninvestux fihom f’min se ninvestu? Nirringrazzjakom. 

IĊ-CHAIRPERSON: Grazzi. L-Onor. Graziella Attard Previ. 

ONOR. GRAZIELLA ATTARD PREVI: L-ewwel nett, nixtieq nirringrazzjak tal-preżentazzjoni għaliex tajtuna stampa ħolistika u l-iskop tagħna hu li rridu naraw l-aspetti kollha. Il-kunċett taċ-childcare qed ngħidu li jkun hemm l-edukazzjoni u b’xi mod din it-tip ta’ edukazzjoni li se tingħata lit-tfal, ġieli anke minn ftit xhur, tkun addattata għalihom, li they can grasp and develop. Fl-ewwel laqgħa jidher li qalulna li mhux iċ-childcare centres kollha huma fuq l-istess livell ta’ dan il-provvediment ta’ edukazzjoni. Hawnhekk nara daqsxejn ta’ żbilanċ, jiġifieri ma tistax isserraħ moħħok għax kif se tagħmilha l-għażla? 

Trid toqgħod tfittex liema childcare centre huwa l-aktar avvanzat f’dawn it-tip ta’ provvedimenti ta’ edukazzjoni skont l-età tat-tfal li jmorru hemmhekk? Jew għandna nirrakkomandaw li għallinqas tinħoloq benchmark għal kull childcare centre? Inkella se nkunu qegħdin nerġgħu noħolqu inugwaljanza bejn tfal li jmorru f’childcare centre u tfal li jmorru f’oħrajn, u allura hawnhekk ukoll qegħdin naraw li mhux qegħdin jingħataw l-istess tip ta’ edukazzjoni. 

DR ANNA BALDACCHINO: Naqbel miegħek perfettament. Id-DQSE għandu n-national standards u jimxi magħhom. Bħalma tafu, ġie implimentat l-emergent curriculum li għal hawn Malta hija xi ħaġa ġdida imma li ilha għaddejja miż-żmien ta’ wara t-Tieni Gwerra Dinjija, jiġifieri mhu xejn ġdid. U qed jipprovaw iġibuhom kollha l-istess. Però mhux iċ-ċentri kollha jieħdu l-istess taħriġ jew għandhom il-flus biex joffru dan it-taħriġ. Min-naħa tad-Dipartiment tal-Edukazzjoni hemm EOs li jmorru jgħinu fiċ-childcare centres. Il-problema hi li hemm tliet EOs u jekk m’iniex sejra żball se tirtira waħda minnhom, jiġifieri se jkun hemm tnejn biss li jridu jkopru ċ-childcare u l-kindergarten ta’ Malta u Għawdex! Jiġifieri huwa impossibbli li dawn jaraw iċ-ċentri kollha u jkunu jafu x’inhu jiġri fiċ-ċentri u fil-kindergarten kollha ta’ Malta u Għawdex. 

Dik iddiskutejnieha wkoll mal-Ministru tal-Edukazzjoni biex forsi jiżdiedu ftit hemmhekk għax jekk tara dipartimenti oħra tara li għandhom ruxxmata EOs magħhom u dawn imsieken waħedhom u jridu jipprovaw ilaħħqu ma’ kulħadd. U allura mhux tasal l-istess kelma u l-istess mod ta’ tagħlim lil kulħadd. Għad hemm min qed jgħallem bis-sistema tradizzjonali li kellna qabel. Imma bħala organizzazzjoni noffru session kull xahar, li bħalissa qed nagħmluha online, fejn nagħtu continuous professional development, u jkollna bejn 100 u 120 ruħ. Ħafna minnhom huma child carers u oħrajn minn kindergarten u minn Year 1 u Year 2. Inġibu kelliema barranin u huma stess jaqsmu their good practise ma’ sħabhom, li hija xi ħaġa verament sabiħa għax hawn Malta ma ssirx. Konna nagħmluhom b’mod fiżiku u kien ikollna parteċipazzjoni kbira. Konna nkunu l-Ħamrun qabel u kienu jħobbu ħafna dak il-fatt li qegħdin jiltaqgħu u jitkellmu flimkien. 

ONOR. GRAZIELLA ATTARD PREVI: Kemm nistaqsi xi ħaġa fuq din li toffri s-CPD. L-educators stess iridu jiġu b’mod volontarju jew iċ-ċentri jħeġġu lill-carers li jaħdmu magħhom jew jagħmluhielhom obbligatorja sabiex imorru għal dan it-tip ta’ professional development? 

DR ANNA BALDACCHINO: Ma naħsibx li jagħmluha obbligatorja imma aħna għandna membership u għaċ-ċentri għandna membership speċjali, fejn il-manager tħallas €30 għal sena u għall-istaff tagħha ġeneralment tħallashom hi wkoll u dawn għandhom €5 għal sena. U b’hekk ikunu jistgħu jattendu dawn id-disa’ sessions li nagħmlu b’xejn. Il-manager jaqblilha tħallsilhom jekk trid li titgħallem dwar l-emergent curriculum u ħafna affarijiet oħra. Min mhuwiex membru jħallas €5 għal kull session li ssir. 

IĊ-CHAIRPERSON: L-Onor. Katya De Giovanni. 

ONOR. KATYA DE GIOVANNI: L-ewwel nett, nirringrazzjakom tal-preżentazzjoni tagħkom. Naf li tagħmlu ħafna CPD. Fir-rigward tal-ġenituri jkollkom xi sezzjonijiet għall-ġenituri biex meta jkunu qegħdin fi stadju li jagħżlu childcare centre jkunu jistgħu joqogħdu attenti għal ċerti affarijiet? Pereżempju, meta għażilt għat-tifel tiegħi qgħadt attenta li dak li kien displayed mal-ħajt kien proprju xogħol tat-tfal. Issa dan ilu xi 15-il sena. X’qed tipproponu li jkun fih il-proċess tal-warranting f’dan il-każ? X’diskussjonijiet kellkom f’dan ir-rigward ħalli aħna bħala Kumitat forsi nkunu nistgħu ngħinu ftit fid-diskussjoni? 

DR ANNA BALDACCHINO: Aħna ma nikkejterjawx għall-ġenituri personali, għalkemm ħafna mill-edukaturi li għandna huma ġenituri. Bħala ECDAM le, imma mbagħad jiena u kollega oħra għandna Early Years Consultancy u, iva, kumbinazzjoni għadna kif bdejna issa, qed nagħmluhom fil-kunsilli lokali biex nipprovaw nilħqu l-lokal ftit ftit. L-ewwel waħda tajba kienet u ġew bit-tfal u għamilna sagħtejn magħhom. Jiġifieri dik kienet inizjattiva tagħna. 

Dwar il-warranting hemm problema għax l-LSEs, dawk li qegħdin jagħmlu degree aktarx se jkollhom warrant mentri l-kindergarten educators m’għandhomx. Mela se jkun hemm każijiet fejn fil-klassi jista’ ikollok teacher bla warrant u LSE bil-warrant. Barra minn hekk, kif tafu, għadu kif beda din is-sena l-BA in Primary u dawk aktarx se jkollhom ukoll warrant. L-affarijiet li jagħmlu fil-B. Primary huma eżattament l-istess sigħat u knowledge li jagħmlu fil-BA.ECEC u allura l-argument tagħna hu għaliex dawn se jieħdu warrant u l-oħrajn le? Dawk ma jistgħux jitilgħu iżjed minn kindergarten u jeħlu hemmhekk! Imbagħad iridu jagħmlu l-MTL imma jekk tagħmel l-MTL ma jaqbillekx tibqa’ kindergarten. 

Ma nafx jekk smajtux id-diskors li għamel is-Sur Marco Bonnici fuq wieħed mill-istazzjonijiet fejn qal li l-avviż legali diġà sar u se jkun hemm liċenzjar u warranty imma għadna ma nafux which is which u ma nafux għaliex qal liċenzjar jew warrant. Qal ukol li diġà iddiskutewha u li fi ftit xhur oħra se toħroġ. Dik hi l-informazzjoni li għandna. U diġà għandna studenti li qed jagħmlu petition u qed jiġbru l-firem għax iħossuha inġusta li huma qegħdin bil-Level 6, bħal ħaddieħor, u mhux qed ikollhom l-opportunitajiet li għandhom l-oħrajn! 

IĊ-CHAIRPERSON: Nirringrazzjakom tal-preżentazzjoni tagħkom u naħseb li tajtuna ħafna food for thought għaliex intom taraw l-affarijiet minn perspettiva differenti. Issa biex bħala Kumitat naslu għall-konklużjonijiet tagħna qegħdin nistiednu diversi stakeholders - kif qalet l-Onor. Attard Previ - biex naraw mill-punto di vista tagħhom. Naturalment kulħadd se jiġi bl-għanijiet tiegħu imma ma jfissirx li għandna ninjoraw l-affarijiet l-oħra. Naħseb li semmejtu ħafna affarijiet, fosthom anke li kulħadd jingħata l-istess opportunitajiet bħall-għalliema l-oħra, u din għedtha naħseb bħala risposta għal dak li staqsiet l-Onor. De Giovanni. Ovvjament il-kondizzjonijiet tal-ħaddiema wieħed irid jarahom ukoll imma wieħed irid jitkellem ftit fuq il-prinċipju. U mbagħad naraw kif wieħed iħaddem il-prinċipju fil-prattika. 

Issa forsi se ninstema’ xi ftit kontroversjali fuq dan il-punt li se ngħid imma ħafna drabi, meta nitkellmu fuq l-edukazzjoni, nitkellmu fuq id-drittijiet ta’ kulħadd minbarra tat-tfal! Forsi l-għalliema u l-unions ma jeħdux gost bija meta ngħid hekk imma ċ-ċentru tas-sistema edukattiva tagħna huma t-tfal! U ħafna drabi dawn m’għandhomx vuċi. Kulħadd jitlob iż-żidiet u kulħadd jagħmel ħaġa jew oħra, u jagħmlu sew ukoll, però meta nħarsu lejn is-sistema edukattiva ma nistgħux ninjoraw li din is-sistema teżisti għat-tfal. U allura l-ewwel jiġu t-tfal, it-tieni t-tfal u t-tielet it-tfal. Is-sistema ma taħdimx waħedha. Ovvjament għandna bżonn il-ħaddiema, ħaddiema professjonali, ħaddiema mħallsin tajjeb, eċċ., imma dan mhux a skapitu tat-tfal! Naħseb li dan il-messaġġ huwa importanti ħafna li joħroġ. 

Semmejtulna sfidi oħra li hemm f’dak li għandu x’jaqsam mal-EOs, eċċ. Ma nafx jekk kenitx l-ewwel darba jew le li ssemmiet il-biċċa tax-xogħol tal-impatt tal-ħaddiema barranin f’dan il-qasam? Naħseb li fl-ewwel laqgħa li kellna staqsejna lid-DQSE u ma jidhirlix li semmewha bħala xi problema. Hija problema? (Interruzzjonijiet) Mela nitkellmu fuqha wkoll imma l-impressjoni tiegħi kien li donnu ma kenitx problema. Però jidher li hija issue li rridu nħarsu lejha wkoll. 

DR ANNA BALDACCHINO: Fil-fatt xtaqt li kien hawn tal-Jobsplus għax verament xtaqt nistaqsihom jekk il-free childcare tgħoddx ukoll għat-tfal tal-immigranti, li kif nafu l-aktar li għandhom bżonn. Ma ninsewx li l-criteria għall-free childcare hi li ż-żewġ ġenituri jaħdmu jew jistudjaw. 

IS-SUR SIMON ZAMMIT (President taċ-Childcare Centres Providers Association Malta): Jien nirrappreżenta 75% taċ-childcare centre providers. M’aħniex ta’ kollha għax ovvjament hemm tal-FES li jiġu fis-settur pubbliku u allura ma jaqgħux taħt is-settur tagħna. Mela t-tfal li huma intitolati għaċ-childcare taħt iċ-childcare scheme huma t-tfal ta’ dawk il-ġenituri li t-tnejn jaħdmu jew f’każ ta’ separazzjoni huma single parents li jaħdmu jew inkella fejn il-missier jew l-omm qegħdin jagħmlu xi kors edukattiv. Dak huwa l-minimu rikjest biex imorru free childcare. Anke jekk il-ġenituri jkunu l-isptar. Tajjeb ngħidu wkoll li fil-manifest elettorali li għadda tal-Gvern issemmiet ukoll li ċ-childcare għandu jkun għal kulħadd. Naqbel ħafna ma’ dan għax ħafna drabi jekk se naraw il-benefiċċju tat-tfal, u mhux se naraw il-benefiċċju ekonomiku jew il-benefiċċju tal-familja, dawk it-tfal li huma f’familji inqas ixxortjati u li l-aktar li għandhom bżonn mhumiex intitolati li jkunu parti mill-istruttura ta’ xi free childcare scheme li għandna bħalissa. Dak hu l-pjan li jkun hemm free childcare għal kulħadd għax bħalissa mhijiex hekk.   

IĊ-CHAIRPERSON: Inti qed tgħid għall-immigranti? 

IS-SUR SIMON ZAMMIT: L-immigranti jekk l-omm u l-missier jaħdmu iva, ikunu intitolati għall-free childcare. Imma naħseb li bħalissa ma tantx għandna immigranti li kemm l-omm u kemm il-missier qegħdin jaħdmu fis-sistema ta’ Malta. 

ONOR. GRAZIELLA ATTARD PREVI: Jiġifieri qegħdin ngħidu li n-numri li rajna l-ewwel tal-Jobsplus, tat-tfal li qegħdin fiċ-childcare, dawk huma kollha Maltin? 

IS-SUR SIMON ZAMMIT: Le, mhux bilfors.

ONOR. GRAZIELLA ATTARD PREVI: Mela jekk hawn barranin li qegħdin jaħdmu bil-work permit u għandhom residenza hawnhekk, jieħdu l-free childcare wkoll? 

IS-SUR SIMON ZAMMIT: Iva, it-tfal tagħhom huma intitolati għaċ-childcare. 

ONOR. GRAZIELLA ATTARD PREVI: Huma intitolati għall-edukazzjoni u jmorru l-iskola. 

DR ANNA BALDACCHINO: Però, ma rridux ninsew li mhux l-immigranti biss għandhom bżonn dan il-free childcare. Il-Maltin li qegħdin fis-social economic status min qed jieħu ħsiebhom? It-tfal tagħhom dawn ukoll għandhom bżonn iċ-childcare. 

IS-SINJURA MIRIAM SCHEMBRI: Dawk huma l-aktar tfal żvantaġġjati. Dawn diġà huma żvantaġġjati għax għandek ġenitur minnhom li qiegħed id-dar u allura ma jistax jibgħat it-tfal tiegħu f’childcare centre. Qabel konna nibdew ta’ tliet snin ikunu żvantaġġjati għax kellna tfal minn dan is-settur li ma jibagħtuhomx il-kindergarten. Issa llum lanqas jistgħu jibagħtuhom iċ-childcare u allura qed jikber dak … 

IĊ-CHAIRPERSON: Dr Baldacchino u Sinjura Schembri nirringrazzjakom tal-ħin tagħkom. Issa nistieden lir-rappreżentati taċ-Childcare Centres Providers Association. Sur Zammit, Sur Bonnici, Sur Bezzina u Sinjura Parnis tistgħu tiġu madwar il-mejda. Grazzi talli kontu magħna mill-bidu tad-diskussjoni. Nitlobkom sabiex filwaqt li tgħidu li għandkom tgħidu tkunu konċiżi. Is-Sur Simon Zammit. 

IS-SUR SIMON ZAMMIT: Nirringrazzjakom ta’ din l-istedina għax hija opportunità tajba ħafna. Din hija assoċjazzjoni li tirrappreżenta lin-nies li jipprovdu childcare għall-età bikrija tat-tfal hawn Malta u ġiet imwaqqfa fl-2016. L-għan tagħha kien li ngħinu lill-membri tagħna fil-bżonnijiet kummerċjali tagħhom u biex nirregolarizzaw ruħna mad-DQSE għaliex dejjem emminna li rridu noffru kwalità tajba ta’ servizz lil dawn it-tfal f’età daqstant bikrija. 

Kulħadd semma kemm huwa importanti dan il-perjodu ta’ edukazzjoni għat-tfal. Jien ilni nvolut f’dan is-settur 28 sena u allura xi ftit tal-esperjenza għandi. Fl-opinjoni tiegħi morna wisq lil hinn ... Meta bdejna ċ-childcare hawn Malta konna naqgħu taħt il-Ministeru għall-Politika Soċjali. Kien vokazzjonali u konna naraw l-element tal-bżonnijiet tat-tfal min-naħa ta’ kura. Issa qed ninsew ftit il-kura tat-tfal u qed immorru wisq fuq l-edukazzjoni tat-tfal. It-tnejn huma importanti imma naħseb li rridu nsibu bilanċ bejn it-tnejn. Aħna nesiġu li ċ-childcare għandu jkun il-kontinwità tal-familja but it’s not replacing the family. It is a continuaion of the family. U fuq dik nesiġu ħafna.  

Ovvjament is-settur tagħna huwa mifni bil-problema ta’ nuqqas ta’ ħaddiema, u sfortunatament ikollna nirrikorru sabiex infittxu riżorsi oħrajn, li huma riżorsi barranin imma li wkoll huwa diffiċli biex insibu ħaddiema tajbin minħabba l-lingwa. Huwa kważi impossibbli li ssib barranin li jkunu jafu bil-Malti u li jkollhom Ingliż tajjeb. In-nies li qed jiġu biex jaħdmu hawn Malta ġejjin minn pajjiżi jew tat-tielet dinja jew minn pajjiżi oħrajn li l-Ingliż tagħhom ma jkunx daqshekk tajjeb. Fl-2025 għandna deadline fejn il-carers tagħna jridu jkunu proficient in Maltese. It’s not either Maltese or English imma sal-2025 irid ikollhom proficiency in both Maltese and English! U allura ma nafux x’se jiġri sal-2025 imma s-sitwazzjoni hi li hi u dan huwa ċirku. Ħalli ngħidilkom għalxiex qed ngħid hekk. 

Il-problema qiegħda fis-sistema edukattiva kollha. Aħna qegħdin fl-aħħar skaluna tas-sistema edukattiva u allura, li jiġri hu li meta fis-setturi edukattivi l-oħra ma jibdewx isibu nies, dejjem nimxu għal-livell ta’ taħt biex indaħħlu n-nies minn hemm. U x’qed jiġri? Meta fil-livell primarju m’aħniex insibu edukaturi ... Anke LSEs, meta ma nsibux LSEs bid-degree jew bil-kwalifiki meħtieġa, fejn il-maġġoranza tagħhom għandhom Level 4 u qegħdin jaħdmu fiċ-childcare centres, qed nispiċċaw inħaddmuhom bħala LSEs. Ovvjament jippreferu li jmorru bħala supply LSEs għax il-kondizzjonijiet tax-xogħol huma aħjar. Għandek pagi aħjar u għandhom it-tliet xhur tas-sajf ma jaħdmux u allura jistgħu jsibu part-time job. Veru ma jitħallsux fis-sajf imma jistgħu jagħmlu xogħol ieħor. 

Barra minn hekk, il-problema l-oħra hija li, għalkemm il-free childcare scheme kienet l-aktar skema li tat boost kbir lis-settur, din ħolqot problema oħra għax iċ-childcare centres, through the association, niddiljaw pakkett ta’ tliet snin mal-Gvern. F’dak il-pakkett niftehemu r-rata li biha nitħallsu fis-siegħa. (Interruzzjonijiet) Dak issa jsir mal-Jobsplus. Ovvjament meta tikkompara l-pagi li nistgħu nagħtu aħna ma’ dak li qed nieħdu … Għaliex? Dak huwa capped mentri min qiegħed mal-FES għandhom collective agreements li jiżdiedu kull sena. Anke mas-settur edukattiv, il-kindergarten teachers, tal-Year 1 u tal-Year 2 u għalhekk hija problema għax min jidħol l-MCAST għal child carer ma jiqafx hemmhekk għax m’hemmx bilanċ bejn is-setturi. 

Dik hija stepping stone. Min jidħol Level 3 jew Level 4 u naqbel mal-MCAST u ma’ kull istituzzjoni oħra li jibqgħu telgħin biex imorru teachers għax bħala childcare centres privati ma nistgħu qatt nipprovdulhom il-kondizzjonijiet li jagħti s-settur pubbliku. Dik hija l-ikbar problema li għandna u ilna niddiskutuha ma’ kull entità possibbli. Għalkemm aħna qegħdin hemmhekk biex nagħtu kondizzjonijiet tajbin u quality childcare, insibuha diffiċli ħafna għax meta jkollok turnover ta’ child carers ma tkunx tista’ tagħti xi ħaġa ta’ kwalità. 

IS-SINJURA ELIZABETH PARNIS (Childcare Centres Providers Association Malta): Apparti d-diffikultajiet li nsibu fejn ikollna tfal li jigdmu jew tfal b’diżabilità, u m’għandniex għajnuna min-naħa tal-Gvern fuq dawn. 

IS-SUR SIMON ZAMMIT: Meta ssemmiet l-inklużjoni fiċ-childcare centres u l-inklużjoni fl-età bikrija, għalkemm aħna nipprovaw kemm jista’ jkun niftħu l-bibien tagħna għal kulħadd, minħabba l-mudell ekonomiku tagħna ma nistgħux nipprovdu one to one attention. U ħafna drabi, dawn it-tfal li għandhom sitwazzjonijiet differenti, ikollhom bżonn attenzjoni speċifika. Meta għamilna l-mudell ta’ ħlasijiet fuq l-average ġiena ratio ta’ 1 is to 5. Mela inti għandek tfal taħt il-one year li r-ratio huwa ta’ 1 is to 3, tfal bejn one to two għandek ratio ta’ 1 is to 5 u tfal over two years għandek ratio ta’ 1 is to 6. B’hekk ħriġna averge ta’ 1 is to 5. U biex inġibu r-return on investment għax fl-aħħar mill-aħħar we are a commercial entity, irridu minimu ta’ ħamest itfal għal kull adult li għandna fiċ-ċentru biex inkunu sostenibbli. Dawn it-tfal li għandhom bżonn għajnuna speċjali fl-età ta’ taħt it-tliet snin hija kważi impossibbli li nagħtuhom dak is-servizz. Dawn l-affarijiet iddiskutejniehom ukoll imma s’issa għadna ma wasalniex. 

IĊ-CHAIRPERSON: Fuq dan il-punt ħa nantiċipakom ftit. Intom tagħmlu distinzjoni bejn diżabilità fiżika jew diżabilità ta’ natura oħra? Jew din tgħodd across the board? 

IS-SUR SIMON ZAMMIT: Hija across the board imma ċ-ċentru żgur jikkonsidra x’inhi s-sitwazzjoni. Naf ħafna ċentri li għandhom tfal bid-down syndrome. In-neċessitajiet tat-tfal bid-down syndrome mhumiex l-istess bħal tat-tfal li għandhom bżonn one to one attention għax fl-età ta’ zero to three l-bżonnijiet tagħhom ikunu kważi l-istess bħal tat-tfal l-oħra. Jiġifieri jiddependi l-każ x’ikun. Fejn għandhom bżonn attenzjoni speċifika ta’ persuna diretta magħhom, bħalissa ċ-ċentri ma jistgħux joffru dak is-servizz. 

IS-SINJURA ELIZABETH PARNIS: Però mhux għax il-postijiet mhumiex addattati sabiex jilqgħu tfal b’diżabilità għax aħna ngħaddu minn taħt il-proċess tad-diżabilità tal-MEPA. U dan qiegħda ngħidu biex nikkoreġi lil min tkellem aktar qabel u qal li l-postijiet mhumiex adattati. Li kieku mhux hekk lanqas biss joħroġ il-permess. 

IĊ-CHAIRPERSON: Id-diffikultà hija aktar ta’ natura ...

IS-SINJURA ELIZABETH PARNIS: Id-diffikultà hi biex ikollna one to one biex inkomplu ma’ dak it-tifel jew tifla kif suppost. U aħna ma nistgħux nagħmlu diskriminazzjoni u min jiġi jkollna nżommuh. 

IĊ-CHAIRPERSON: Għamilt sew li speċifikajt dan il-punt għax inkella jfisser li l-planning process mhux qed jimxi sew.  

ONOR. GRAZIELLA ATTARD PREVI: L-ewwel nett, grazzi u prosit tal-preżentazzjoni li tajtuna. Ħadt gost nisma’ li jrid ikun hemm aktar aċċenn għal meta t-tfal ikunu fiċ-childcare għandha tkompli tiġi promossa l-kura tagħhom. U b’mod partikolari inti semmejt li jrid ikun hemm kontinwità bejn dak li qed jiġi offrut fiċ-ċentru u l-familja. Jien qed neħodha wkoll li t-tfal li jkunu fiċ-childcare centres, l-educator li tkun magħhom, idealment tibqa’ magħhom biex ma jkunx hemm ħafna tibdil ta’ stili differenti u b’hekk it-tfal iħossu li għandhom ċerta stabbilità fil-mod ta’ kif qed jiġu indukrati. Fuq il-kwestjoni li mhux qed issibu edukaturi qegħdin tibżgħu li fil-futur jista’ jkun li se jkun hawn tnaqqis kemm fil-professjonalità u kemm fil-livell akkademiku ta’ dawk li se jersqu ‘l quddiem biex jidħlu jaħdmu f’dan il-qasam? Qed tibżgħu li biex issibu n-nies se jkollu jitbaxxa l-livell kemm akkademiku kif ukoll professjonali? 

IS-SUR SIMON ZAMMIT: Fuq l-ewwel mistoqsija l-maġġoranza taċ-ċentri jaħdmu bis-sistema tal-primary carer u allura, iva, kull grupp ta’ tfal jibqa’ dejjem mal-istess carer sakemm ma jimxix minn età għal oħra. Fuq il-mistoqsija l-oħra nista’ ngħidlek li preżentement għandna biċċa uġigħ ta’ ras għax jekk mhux se nsibu edukaturi ovvjament is-settur se jikkrolla. Issa jien ma naqbel qatt li l-livell għandu jonqos imma għandna dejjem naraw li l-livell jiżdied. Ovvjament jekk ma nsibux edukaturi r-riskju dejjem se jkun qiegħed hemm. Kif semmew ta’ qabli diġà daħħalna l-assistant u ċ-child carer li jkun b’Level 3. Fil-fatt daħal l-assistant u ċ-child carer għax ma bdejniex insibu nies b’Level 4. Id-differenza hi li child educator, fit-tfal ta’ bejn is-sentejn u t-tliet snin, għandu sitt itfal miegħu. U peress li m’aħniex insibu biżżejjed nies, sibna soluzzjoni mad-DQSE u mal-awtoritjaiet kompetenti. Nisperaw li hija temporanja għax aħna hekk nixtiequ, li jkollna nies kwalifikati jaħdmu magħna. Għallinqas indaħħlu lil xi ħadd with Level 3 li diġà għandu background imma mhux Level 4 u jgħin lill-edukatur li huwa kwalifikat b’Level 4. Id-differenza hi li minflok ikollu 12 tfal miegħu jkollu għaxra. U dak l-edukatur qed jagħti l-edukazzjoni bżonnjuża mal-assistent tiegħu u jkun il-ħin kollu taħt is-superviżjoni tal-qualified child carer. 

Ovvjament ma naħsibx li nistgħu ninżlu aktar ‘l isfel, jiġifieri s-sitwazzjoni hija dik li hi. Nisperaw li ma naslux s’hemmhekk, li qed indaħħlu nies jaħdmu magħna li huma minn pajjiżi oħrajn u qed nipprovaw bħala assoċjazzjoni ngħidu lill-membri tagħna li għallinqas in-nies ikollhom Ingliż tajjeb. Imma mhux dejjem insibu. 

IS-SINJURA ELIZABETH PARNIS: Apparti li diġà qed inħaddmuhom in process of the course, jiġifieri diġà jkunu impjegati u d-DQSE qed jgħadduhomlna għax m’hawnx nies li diġà lestew il-kors. Dawn inkunu rridu nirreġistrawhom mad-DQSE. 

IĊ-CHAIRPERSON: Il-kors x’ħin jagħmluh? 

IS-SINJURA ELIZABETH PARNIS: Jew jagħmluh online ... 

IS-SUR SIMON ZAMMIT: Hawn courses li jingħataw matul il-ġurnata, bħalma tagħti l-MCAST, imma mbagħad għandek oħrajn li huma private courses li jsiru filgħaxijiet. Dawn li qed jagħmlu l-courses diġà huma supervised mill-managers imma jkollhom the full capacity of the children that they are taking care of. 

IĊ-CHAIRPERSON: Intom tajtuna perspettiva oħra li hija importanti għalina bħala Kumitat. L-ewwel nett napprezza l-investiment li sar u dan għedtu fl-ewwel laqgħa tagħna għax huwa importanti ħafna li sar dan l-investiment għax kieku m’hemmx is-settur privat li wera l-interess li jinvesti kieku din l-iskema ma kienx ikollha suċċess. Kull stakeholder importanti. Però ħadt gost li semmejtu l-importanza li wieħed mhux biss jara l-aspett kummerċjali avolja intom kumpanija li tridu tħarsu lejn il-qligħ għax inkella x’kumpanija hi?! Dik nifhmuha u huwa ġust li jkun hemm profitt xieraq imma fl-istess ħin wieħed ma jistax ma jagħtix każ l-aspett edukattiv, l-aspett tal-care, l-aspett tal-kwalità, eċċ. Il-profitt m’għandux ikun a skapitu tal-kwalità. Ħadt gost li semmejtuh dan il-punt għax intom tirrappreżentaw parti sostanzjali miċ-childcare providers f’Malta. 

ONOR. GRAZIELLA ATTARD PREVI: Ħalli nagħmlilkom l-aħħar mistoqsija. S’issa tkellimna fuq il-problemi li jeżistu imma intom qegħdin taraw li hemm soluzzjoni? Għamiltu xi proposti fuq kif tista’ tiġi indirizzata l-kwestjoni ta’ nuqqas ta’ childcare educators? 

IS-SUR SIMON ZAMMIT: Ovvjament, kif għedt qabel, ilna għaddejjin ħafna bid-diskussjonijiet u m’hemmx soluzzjoni waħda. Is-soluzzjonijiet edukattivi nafu kemm huma ta’ sfida. Illum tant l-unemployment kważi ma jeżistix u għandna orizzonti kbar fejn it-tfal tagħna jistgħu jimirħu. Jiġifieri l-kompetizzjoni hi dik li hi. Dawn jistgħu jaħdmu b’kondizzjonijiet tajbin. Jekk mhux se nagħmlu sistema attraenti biex it-tfal li joħorġu minn fuq il-bank tal-iskola jimxu għas-sistema edukattiva, ma naħsibx li se nsibu soluzzjoni. Irridu nsibu bilanċ bejn the pride - dik hija problema oħra li qed nara jien personalment - of work ma’ dak li qed tirċievi bħala remuneration for your job. Dik hija problema oħra għax nitkellmu ħafna fuq id-drittijiet imma mbagħad ħafna drabi ninsew id-dmirijiet. 

Xtaqt nikkummenta wkoll fuq dak li ntqal mill-Jobsplus aktar qabel u ċjoè fuq id-diskrepanza li teżisti bejn il-booked hours u dawk li verament jittieħdu. Meta ċ-ċentri nimpjegaw il-carers tagħna, aħna nimpjegaw magħna kemm full-timers kif ukoll part-timers u jkollna numru ta’ sigħat li bħala ċentru nkunu qegħdin inħallsu lill-impjegati tagħna. Issa jekk il-ġenituri jkunu għamlu booking għal ċertu ammont ta’ sigħat u mbagħad ma jġibux it-tfal tagħhom, issa jew għax jagħmlu kalkulazzjonijiet ħżiena jew għax ikun hemm abbużi min-naħa tal-ġenituri, u aħna naraw li jkun hemm ċerti abbużi mill-ġenituri, aħna xorta waħda rridu nħallsuhom lill-impjegati tagħna. Jiġifieri dik id-diskrepanza trid tqisha wkoll man-numru ta’ sigħat li ċ-ċentri qed jipprovdu servizz. 

ONOR. KATYA DE GIOVANNI: Inti tkun għamilt il-bookig fuq dak li jkun talbek il-konsumatur. 

IĊ-CHAIRPERSON: Naħseb li ħadd ma ried jitfa’ xi dell fuq iċ-ċentri. U din tajjeb li niċċarawha. 

IS-SUR SIMON ZAMMIT: Imma xtaqt niċċaraha. 

IĊ-CHAIRPERSON: Sew għamilt. L-ispjega tal-Jobsplus kienet li jekk dawn f’ġimgħa sħiħa jagħmlu siegħa inqas ifisser li għandek numru ta’ sigħat fix-xahar li qed jakkumulaw. Imma ħadd ma ried jitfa’ xi dell fuq iċ-ċentri. Madankollu għamilt tajjeb li ċċarajtu dan il-punt. Naħseb li l-aħħar mistoqsija tal-Onor. Attard Previ kienet fuq jekk intom għandkomx xi suġġerimenti li għaddejtu lill-Gvern biex wieħed itejjeb dan is-settur. U jekk aktar ‘il quddiem tixtiequ tgħaddulna xi ħaġa aħna nilqgħuha bil-qalb kollha. Għadduha permezz tas-Segretarju tal-Kumitat u nkunu nistgħu nikkonsidrawha fir-rapport li beħsibna noħorġu fuq dan is-suġġett. B’hekk ikollna l-istampa ta’ x’jista’ isir ‘il quddiem.  

IS-SUR SIMON ZAMMIT: Xi ħaġa li tista’ tiġi kkonsidrata hu li kif bħalissa l-Gvern qiegħed iħallas lill-iskejjel tal-Knisja u tal-Privat għall-edukaturi tagħhom, jibqa’ nieżel b’dan il-mudell saċ-childcare ħalli l-edukaturi kollha jkunu on the same level playing field. 

IĊ-CHAIRPERSON: Jiena dejjem inkun wieħed minn dawk li ngħid li rridu noqogħdu attenti f’dan il-pajjiż għax ma jistax ikun li jħallas kollox il-Gvern. Nifhem il-punt li qiegħed issemmi imma fl-istess ħin irridu noqogħdu attenti li mhux kollox jispiċċa fuq l-ispalla tal-Gvern. Forsi qed nitkellem hekk mill-esperjenza ministerjali li kelli qabel u allura wieħed irid ikun bilanċjat. Però xorta waħda hija proposta u wieħed m’għandux iwarrabha jew ma jikkonsidrahiex.  

IS-SINJURA ELIZABETH PARNIS: Barra li għedt li għandna ħaddiema li qed jagħmlu l-kors u jkunu qegħdin jaħdmu, id-DQSE xorta tagħfas li 50% tal-ħaddiema taċ-ċentri jkunu kwalifikati. 

IĊ-CHAIRPERSON: Grazzi li qed issemmi dan il-punt għax id-DQSE stess ikkonfermaw magħna dan il-punt fl-ewwel laqgħa li għamilna.  

IS-SINJURA ELIZABETH PARNIS: U forsi l-aktar li nistgħu ngħinu huma l-ommijiet li għandhom it-tfal u li jixtiequ jidħlu jaħdmu f’dan il-qasam għax huma għandhom ċerta feelings għat-tfal. Jiġifieri jekk hemm xi courses li jistgħu joħorġu għalihom biex ngħinuhom ikun tajjeb. Mhux biex iħallashom il-Gvern imma forsi jkunu courses li ma jaqtgħux qalbhom biex jagħmluhom. 

CHAIRPERSON: Dan il-messaġġ tagħkom huwa tajjeb. Nirringrazzjakom tal-ħin tagħkom u tal-ħsebijiet li qsamtu magħna. Min-naħa tagħna nibqgħu disponibbli għalikom ukoll. Jidher li ma fadalx aktar mistiedna u għalhekk nistgħu nagħlqu d-diskussjoni hawnhekk. Nirringrazzjakom. 

Fis-7.45 p.m. il‑Kumitat aġġorna għal data li kellha tiġi kkomunikata aktar tard.






